
ЭЪТИРОФ МУШОҲАДА ДИҚҚАТ, ТАНЛОВ!

25-26 декабрь кунлари ташриф доирасида 
мамлакатимиз етакчиси МДҲга аъзо давлатлар 
раҳбарларининг норасмий саммити ва Олий 
Евроосиё иқтисодий кенгашининг  (ЕОИК) нав-
батдаги йиғилишида иштирок этади.

Давлатимиз раҳбари ҳар йили МДҲнинг анъа-
навий саммитларида иштирок этиб, Ўзбекистон 
Ҳамдўстлик мақсад ва вазифаларига содиқлигини 
намойиш қилмоқда. Бундай форматларда ишти-
рок этиш республикага яқин шериклар билан фаол 
ҳамкорлик қилиш, кун тартибидаги долзарб маса-
лаларни биргаликда муҳокама қилиш ва ўзаро му-
носабатларни янада ривожлантиришга қаратилган 
таклифларни  илгари суриш имконини беряпти.

Ўзбекистон иштирокчи давлатлар ўртасидаги 
ҳамкорликни мустаҳкамлашга салмоқли ҳисса қў-
шиш орқали МДҲ доирасида фаол позицияни эгал-
лаб келмоқда. Мамлакатимиз иқтисодий, мада-
ний-гуманитар алоқаларни ривожлантиришга қа-
ратилган муҳим ташаббусларни мунтазам илгари 
суриб келаётир. Ўзбекистоннинг МДҲ доирасидаги 
устувор йўналишлари қаторига интеграцияни чу-
қурлаштириш, қўшма лойиҳаларни илгари суриш 
ва минтақада барқарорликни таъминлаш киради.

Ўзбекистон учун МДҲдаги ҳамкорлар билан сав-
до-иқтисодий шериклик  муҳим ўрин тутади. Рес-
публика экспорт-импорт муносабатларини фаол 
ривожланиб, миллий маҳсулотларни сотиш бозо-
рини кенгайтирмоқда, минтақанинг транспорт-ло-
гистика инфратузилмасини яхшилашга қаратил-
ган лойиҳаларда ҳам фаол иштирок этмоқда. МДҲ 
давлатлари билан ўзаро манфаатли ҳамкорлик 
аҳоли фаровонлиги даражасини оширишга ҳамда 
Ўзбекистоннинг ишончли шерик сифатидаги мав-
қеини мустаҳкамлашга муҳим омил бўлаяпти.

Ўзбекистоннинг МДҲ билан алоқалари респуб-
ликанинг Евроосиё иқтисодий иттифоқи (ЕОИИ) 
билан ҳамкорлиги билан чамбарчас боғлиқ.

Евроосиё иқтисодий иттифоқи Божхона итти-
фоқи ва Ягона иқтисодий макон негизида тузил-
ган халқаро интеграцион иқтисодий бирлашма-
дир. Иттифоқ 2014 йил 29 майда Остона шаҳрида 
(Қозоғистон) Беларусь, Қозоғистон ва Россия дав-
лат раҳбарлари томонидан имзоланган Евроосиё 
иқтисодий иттифоқи тўғрисидаги шартнома кучга 
кирганидан сўнг 2015 йил 1 январдан иш бошлади. 

2015 йилда Арманистон ва Қирғизистон шартно-
мага қўшилди.

Ўзбекистон 2020 йилда ЕОИИда кузатувчи 
давлат мақомини олган. Куба ва Молдова ҳам 
ЕОИИда худди шундай мақомга эга.

Бирлашма низомига кўра, кузатувчи мақомига 
эга давлатлар ЕОИИ органлари йиғилишларида 
қарор қабул қилиш ҳуқуқисиз иштирок этиши, шу-
нингдек, Евроосиё иқтисодий комиссиясига мам-
лакат вакилини тайинлаши мумкин.

Ўзбекистоннинг ЕОИИ билан ҳамкорлигини 
ушбу форматда ривожлантириш миллий манфаат-
ларга жавоб беради ва тенг ҳуқуқлилик, шунинг-
дек, иштирокчи давлатлар томонидан бир-бири-
нинг манфаатларини ҳисобга олиш тамойилла-
рига асосланади.

Ўзбекистон Президенти мамлакатимиз куза-
тувчи мақомини олганидан бери мазкур бирлашма 
Олий Кенгашининг олтита йиғилишида қатнашди.

Ўзбекистон Бош вазири бошчилигида ЕОИИ 
мамлакатлари ва Евроосиё иқтисодий комиссияси 
билан ҳамкорлик бўйича идоралараро ишчи гу-
руҳи тузилган. Ишчи гуруҳ ЕОИИ билан ўзаро ҳам-
корликни мувофиқлаштиради, иқтисодий алоқа-
ларни  таҳлил қилади ва ҳамкорликни чуқурлаш-
тириш бўйича таклифлар ишлаб чиқади.

2024 йил 1 октябрда Ўзбекистон ҳукумати ва 
Евроосиё иқтисодий комиссияси ўртасида 2024-
2026 йилларга мўлжалланган Қўшма ҳаракатлар 
режаси имзоланди.

ЕОИИ платформасида кузатувчи давлат сифа-
тида иштироки орқали  Ўзбекистон муҳим ташаб-
бусларни илгари сурмоқда. Иттифоққа аъзо барча 
давлатлар билан фаол ҳамкорлик қиляпти, шу-
нингдек, савдо-иқтисодий ва инвестициявий ҳам-
корликни ривожлантирмоқда. Ушбу омиллар эса 
барқарор ўсиш суръатларини кўрсатаётир.

Мухтасар айтганда, Ўзбекистон Президенти-
нинг Санкт-Петербург шаҳрида бўлиб ўтадиган 
МДҲ ва ЕОИИ саммитларида иштирок этиши, 
ўзаро манфаатли алоқаларни кенгайтиришга янги 
суръат бағишлаш баробарида, Ҳамдўстлик ва бир-
лашма маконидаги давлатлар ҳамда халқлар ўр-
тасидаги дўстлик ришталарини  мустаҳкамлаш 
йўлидаги яна бир амалий қадам бўлиб хизмат қи-
лади.

“Дунё” АА

Ўзбекистон минтақавий шерикликни 
изчил мустаҳкамламоқда

Ўзбекистон Президенти Шавкат Мирзиёев амалий ташриф 
билан Россиянинг Санкт-Петербург шаҳрида бўлади. 

 Ўзбекистон ва Ҳиндистон: 

Келажак авлод учун 
янги имкониятлар 

Самарқанд, Бухоро ва Тош-
кент дунё аҳлига, жумладан, 
ҳар бир ҳиндистонлик учун 
жуда ҳам яхши таниш ном-
лардир. Бунинг сабаби жуда 
оддий, у ҳам бўлса Ҳиндис-
тон ва Ўзбекистоннинг тари-
хий алоқалари неча асрларга 
бориб тақалади. 

Икки мамлакат ўртасидаги 
муносабатлар йилдан-йилга ри-
вожланиб бормоқда. Ҳиндистон 
университетларининг Ўзбекис-
тондаги фаолиятини оласизми 
ёки оммабоп “Ҳавас” гуруҳининг 
Тошкентдаги машҳур “Халқлар 
дўстлиги” саройида тақдим эт-
ган “Dil Hai Hindustani” концерт 
дастурини айтасизми, булар-
нинг барчаси ўзаро алоқалар 
тараққиётидан далолат беради. 
Ҳиндистоннинг Ўзбекистон би-
лан ришталари савдо, туризм 
ва маданият жабҳалари билан 
бир қаторда таълим ва тадқиқот 
соҳаларида ҳам фаол жадал-
лашмоқда. Ҳар икки давлатнинг 
келажак авлод учун янги им-
кониятлар яратиш, ўзаро ман-
фаатли муносабатларни янада 
мустаҳкамлаш борасида улкан 
режалари бор.

1992 йил март ойида Ҳин-
дистон билан Ўзбекистон ўрта-
сида дипломатик муносабат-
лар ўрнатилган эди. Ҳиндистон 
Ўзбекистон мустақиллигини би-
ринчилардан бўлиб тан олган 
ва ҳамкорлик ўрнатган давлат-
лардандир. Ҳиндистон Бош ва-
зири Нарендра Моди 2015 йил 
июль, 2016 йил июнь ойларида 
Тошкентга, 2022 йил сентябрь 
ойида эса Самарқанд шаҳрига 
ташриф буюрди. Ўзбекистон 
Президенти Шавкат Мирзиёев 
2018 йил октябрь ва 2019 йил 
январь ойларида Ҳиндистонга 
сафар қилди. 

Фахр ва ғурур туйғуси ҳақида кўп гапи-
риш мумкин. Ватан, Она, Истиқлол, мил-
лат байроғи, Конституция, юртимизни жа-
ҳонга танитаётган билимдон ёшларимиз, 
моҳир спортчиларимиз. Буларнинг бари 
бизга фахр-ифтихор туйғусини беради. Ле-
кин Миллат Сардори, Юрт Етакчиси билан 
фахрланиш ҳисси ҳам борки, бу туйғу Ва-
танини севадиган, халқини яхши кўради-
ган ҳар қандай одамга қандайдир ўзгача 
кўтаринкилик бахш этиб, мотивация-куч-
ғайрат беради, илҳомлантиради, кўнгил-
ларни равшанлаштириб юборади. Негаки, 
мамлакат раҳбари, Юрт Сардори жамики 
ютуқларнинг, муваффақиятларнинг га-
рови, тимсоли десак асло хато бўлмас. Шу 
маънода ҳар қандай уйғоқ қалбли инсон 
Юртбошимиздан фахрланиши, ғурурла-
ниши табиий бўлса керак. 

ЯНГИ ¤ЗБЕКИСТОН БУНЁДКОРИ 
ВА ФАХР ҐИССИ

(Озарбайжонга сафар таассуротлари)

ТАҚДИМОТ

2 - б.

Танловга “Янги Ўзбекистон армияси – 
мамлакат таянчи, халқимиз фахри!” де-
ган бош ғояни ўзида мужассам этган журна-
листик материаллар, ёзувчи ва шоирларнинг 
асарлари қабул қилинади.

“Ватан – азиз, жасорат – мангу!”  тан-
лови қуйидаги номинациялар бўйича ўткази-
лади:

1. ОАВ вакилларининг журналистик ма-
териаллари бўйича; (бу йўналишда  босма 
ОАВ, интернет нашрлари ва телеканаллар 
журналистлари иштирок этишлари мумкин)

2. Ёзувчи ва шоирларнинг бадиий асар-
лари бўйича;

Эслатма: ҳужжатлар электрон тартибда 
қабул қилинади.

Танловга тақдим этилган ижодий ишларга 
қуйидаги ҳужжатлар илова қилиниши лозим:

- муаллиф ва унинг профессионал фао-
лияти тўғрисида қисқача маълумот;

- муаллифнинг паспорт нусхаси;
- муаллифнинг манзили ва боғланиш теле-

фонлари.

Танловга 2024 йилнинг 20 январидан 2025 
йилнинг 1 январигача бўлган даврда эълон 
қилинган материаллар - асарлар 2025 йил-
нинг 3 январигача қабул қилинади.

Танлов ғолиблари Ўзбекистон Республи-
каси Қуролли Кучлари ташкил этилганининг 
ўттиз уч йиллиги ҳамда Ватан ҳимоячилари 
куни байрами арафасида мукофотланадилар 
ва уларнинг рўйхати матбуотда эълон қили-
нади.

Ижодий ишлар “Ватан – азиз, жасорат– 
мангу!” танловига деб кўрсатилган ҳолда қу-
йидаги электрон манзилларга юборилиши 
лозим:

Ўзбекистон Журналистлари уюшмаси, 
100011. Тошкент шаҳри, Навоий кўчаси, 30-
уй. Тел.: 71 244-64-62  (+998994661025 ра-
қамдаги телеграм манзил)

Ўзбекистон Ёзувчилар уюшмаси, 100066, 
Тошкент шаҳри, Бунёдкор кўчаси, Адиблар 
хиёбони.тел. 71 231-83-49 (+998944108017 
рақамдаги телеграм манзил)

ТАШКИЛИЙ ҚЎМИТА

Ўзбекистон Журналистлар уюшмаси томонидан Ўзбекистон Ёзувчилар 
уюшмаси ва бир қатор ташкилотлар ҳамкорлигида Қуролли Кучларимиз 
ташкил этилганининг ўттиз уч йиллиги ҳамда Ватан ҳимоячилари куни 

муносабати билан “Ватан – азиз, жасорат – мангу!” республика танлови 
ўтказилиши эълон қилинади.

“ВАТАН – АЗИЗ, 
ЖАСОРАТ – МАНГУ!”

Баъзан катта дабдаба, баъ-
зан эса жиддий кириш қисмлар 
билан бошланадиган тадбир-
ларда ташкилотчилар бу ан-
жуманни хато-камчиликларсиз 
ўтказиб олиш ташвишида; так-
лиф этилганларнинг қай бир-
лари ундан бир янгилик, маъри-
фат олиш, ўрганиш иштиёқида 
ва қай бирлари ҳисобот бериши 
зарурлиги учун “Бордингми? – 
Бордим! Қатнашдингми? – Қат-
нашдим!” кайфиятида. 

Юқорида тилга олган замон-
дошимиз эса на ташкилотчи-
лар ва на таклиф этилганлар 
қаторида масъул эмас, лекин 
у бошидан охиригача бор диқ-
қати билан (каттами, кичикми) 
шу тадбирга боғланади: мисоли 
уммонга тушиб унинг сувлари, 
тўлқинлари, тубидаги тошла-
рию ўсимликларидан ўзига хос-
лик, гўзалликлар, ибратлар, 

дурлар излаган ғаввос каби 
тадбирнинг мақсаду мазмуни, 
иштирокчиларнинг кайфиятию 
ўзаро муносабатлари, айтилган 
сўзлар моҳиятидан эзгуликлар, 
маълумотлар, янгиликлар, жа-
мият одимларига ҳамоҳанглик-
лар, одамлар дардларига мал-
ҳамлар, ибратлар теради. 

Тадбир тугаб, ташкилотчи-
лар енгил тортадилар; ҳур-
матли меҳмонларни ё миннат-
дорчилик, ё совға-саломлар, 
ё бир пиёла чой билан куза-
тадилар. Аммо ҳалиги замон-
дошимиз ҳар доим ҳам бу эъ-
тибор доирасига тушмайди ва 
унинг ўзида ҳам бунга интиқлик-
илинж йўқ – энди у қандай кел-
ган бўлса, шундай қайтиб кетиш 
тараддудида бўлади. 

Бир тоифа замондошларимиз бор: жамиятнинг ижтимоий-
сиёсий, маданий-маърифий, маънавий ҳаётига доҳил тадбир-
ларга (тўй, маъракаларга эмас) имкон қадар ҳаммадан олдин 
боришга ҳаракат қиладилар. Шароит ва имкониятларига қараб 
пиёдами, жамоат транспорти ёки шахсий уловдами, ишқилиб, 
кечикмасликка одатланганлар. Тадбир ташкилотчилари улар-
нинг келганидан хурсанд бўлишади-ю, асосий эътиборлари ан-
жуман ёки йиғиннинг рисоладагидек бошланиши, энг ҳурматли 
санаган меҳмонларни рисоладагидек кутиб олишга қаратилган 
бўлади. Ҳалиги замондошимизнинг бундай иззат-икром билан 
иши йўқ, у айни тадбирнинг мақсади, моҳиятини англаш ташви-
шида ўз-ўзидан шу муҳитга қўшилиб кетади.

ДАРЁ ИРМОҚЛАРДАН 
БОШЛАНАДИ

Ҳаётий ҳақиқат шуки, амалий натижалар билан мустаҳкамланган, ўз мевасини берадиган ислоҳотлар 
одамларнинг қалбига тез кириб боради. Бундай шиддатли жараённи ҳеч ким, ҳеч қандай куч тўхтата олмайди.

Шавкат  МИРЗИЁЕВ

Мамлакатимизда Президентимиз 
Шавкат Мирзиёев ташаббуси ва раҳбар-
лигида шиддат билан амалга оширилаёт-
ган кенг кўламли ислоҳотлар жараёнла-
рини, самараларини ўз кўзи билан кў-
раётган шу юртнинг оддий бир фарзанди 
сифатида буни хорижда ўтган катта бир 
тадбирда ҳис қилиш янада ҳаяжонли кечга-
нини фахр билан айта оламан.  

Айни кечинмалар Боку шаҳридаги Озар-
байжон Миллий кутубхонасида Ўзбекистон 
касаба уюшмалари Федерацияси Кенгаши 
раиси, таниқли сиёсатшунос, сенатор Қуд-
ратилла Рафиқовнинг “Менинг Президен-
тим” ва “Миллатпарвар” китоблари асосида 
озарбайжонлик ижодкор-таржимонлар – 
ёзувчи ва шоир, “Ўзбек келаётир тарих қаъ-
ридан” шеъри билан ҳам машҳур Акиф Ба-
ғиров ҳамда адабиётшунос олим, таржимон  
Яшар Қосим томонидан тайёрлаган “Шавкат 
Мирзиёев феномени” китоби тақдимотида 

айниқса, қалбимда жўш урди.  
Ҳар жиҳатдан юқори даражада ўтган тақ-

димотда Озарбайжон парламенти вакил-
лари, таниқли шоир ва ёзувчилар, кенг жа-
моатчилик ҳамда Ўзбекистон Республикаси 
Олий Мажлиси сенати ва юртимиз делега-
цияси аъзолари, оммавий ахборот восита-
лари вакиллари иштирок этди. 

Тақдимот бошланиши аввалида бир қа-
тор озарбайжонлик машҳур сиёсатчи ва 
зиёлилар билан суҳбатлашиш имконига эга 
бўлдик. Улар ушбу китоблар тақдимотининг 
Бокуда ўтказилаётгани ўзбек-озарбайжон 
халқларининг бир-бирига яқинлиги, ўзаро 
дўстлик ришталари мустаҳкамланиб бо-
раётгандан далолат эканини алоҳида таъ-
кидладилар. 

— Озарбайжондаги “Таҳсил” ноширлик 
уйи томонидан чоп этилган “Шавкат Мир-
зиёев феномени” китоби  жуда катта масъ-
улият билан таржима қилинди, бу жараёнда 

ҳар бир сўз бўйича маслаҳатлашдик, фикр 
алмашдик, – деди таниқли ижодкор, таржи-
мон Яшар Қосим. — Бизга Қудратилла Ра-
фиқовнинг китобларининг тили ва услуби 
ёқди. Таржима жараёнида ана шу жиҳат-
ларни ушлаш, сақлаш, озарбайжон тилида 
чиройли жаранглайдиган сўзларни топиш ва 
қўллашга ҳаракат қилдик. Одамга кўп нарса 
берадиган мазкур китобни ўқиб, Янги Ўзбе-
кистонни янада яқинроқ билиш, унинг асос-
чиси шахсияти, Президент Шавкат Мир-
зиёевнинг Ватан ва Миллат истиқболи, 
шони учун амалга ошираётган ишлари ҳа-
қида муҳим маълумотларга эга бўлиш мум-
кин. Китобда жонли, ҳаётий мисоллар, хал-
қона ибора ва мақоллар жуда юксак маҳо-
рат билан қўлланилгани эътиборга молик. 

Бош вазир ташаббуси билан 2022 йил 
27 январь куни ташкил этилган “Ҳиндис-
тон – Марказий Осиё” биринчи самми-
тида минтақанинг бошқа давлатлари қа-

тори Ўзбекистон ҳам қатнашди. Ҳиндистон ҳукумати На-
рендра Моди дўстлик, хайрихоҳлик ва ҳамкорликнинг янги 
даврига чорламоқда.

Ўзаро муносабатларда илм-таълим ва тадқиқот соҳаси 
ёрқин истиқболга эга. Бугун кўплаб ўзбекистонлик ёшлар 
ҳинд университетларида, ҳиндистонлик йигит-қизлар эса 
Ўзбекистонда таҳсил олмоқда. 

2023/24 йилларда Ҳиндистон ҳукуматининг Техник ва иқ-
тисодий ҳамкорлик дастури (India Technical and Economic 
Cooperation - ITEC) доирасида Ўзбекистондан 100 дан ор-
тиқ номзод танлаб олинди. Ўзбекистон 1993 йилдан буён 
мазкур дастурнинг ҳамкори бўлиб, Ҳиндистонда таълим 
олаётган ўзбекистонликларнинг сони йиллар давомида се-
зиларли даражада ошди.

Яқинда Ҳиндистоннинг Рурки технология институти (The 
Indian Institute of Technology Roorkee - IIT Roorkee) ва Са-
марқанд давлат университети ўртасида қўшма магистрлик 
дастурини яратиш бўйича битим ҳамда гидрология, эколо-
гия, барқарор энергия ва барқарор ривожланиш мақсад-
лари (БРМ) соҳаларида тадқиқотлар ва ҳамкорликка кўмак-
лашишга қаратилган Англашув меморандуми имзоланди. 
Ушбу ҳужжатлар ҳам ҳинд-ўзбек академик ҳамкорлигида 
муҳим қадам бўлди ва унга янги суръат бағишлади.

IIT Roorkee эндиликда Ўзбекистонда гидрология ва унга 
алоқадор соҳалардаги мавжуд долзарб масалаларга ама-
лий ечимлар топиш учун кўп йиллик тажриба ва билимларни 
тақдим этишга тайёр. Таълим ва тадқиқотлар соҳасидаги 
ҳамкорлик сув ресурсларидан оқилона фойдаланиш ва ат-
роф-муҳит масалалари бўйича барқарор ечимлар, акаде-
мик мукаммалликни ва ижтимоий таъсирни оширишга қа-
ратилиши кутилмоқда. Шуни таъкидлаш жоизки, Ҳиндистон 
ва Ўзбекистон долзарб иқлим муаммоларини ҳал қилиш ва 
барқарорликни таъминлаш масалаларига жиддий ёндашув 
намоён қилмоқда.

Ҳиндистон “Евроосиёга ёрдам” (Aid to Eurasia) ташаб-
буси доирасида Ўзбекистондаги 15 та университетда ўқув 
марказлари ташкил этган. Ушбу марказлар ахборот техно-
логиялари воситалари, китоблар, мусиқа асбоблари, анъ-
анавий ҳинд либослари ва Ҳиндистоннинг маданий ме-
росини акс эттирувчи артефактлар билан жиҳозланган. 
Шунингдек, Самарқанд давлат университети ва Тошкент 
давлат шарқшунослик университетида таълим алмаши-
нувини ривожлантириш мақсадида қисқа муддатли дас-

турлар йўлга қўйилган. Ҳиндистон олий таълим муассаса-
лари нафақат ўзининг глобал фаолиятини кенгайтиришга 
интилмоқда, балки маданиятлараро академик алмашинув 
ва қўшма инновацияларни ҳам рағбатлантирмоқда, тала-
балар ва профессор-ўқитувчилар алмашинуви, тадқиқот 
ташаббуслари ва билим алмашиш учун янги имкониятлар 
яратмоқда.

Ҳиндистон ва Ўзбекистон ўртасидаги таълим ва ижти-
моий соҳалардаги алоқаларни янада ривожлантириш учун 
ҳар икки давлат технологиялар, соғлиқни сақлаш ва гума-
нитар фанлар бўйича қўшма ўқув дастурлари, икки дара-
жали (dual-degree courses) диплом курслари ва биргалик-
даги тадқиқот ташаббусларини йўлга қўйиши мумкин. Сти-
пендиялар тақдим этилиши, талабалар алмашинуви ва 
профессор-ўқитувчилар ҳамкорлигини кенгайтириш ўзаро 
англашув ва маданий алмашинувга ёрдам беради. 

Ўзбекистонда Ҳиндистоннинг  ахборот технологиялари, 
қишлоқ хўжалиги ва соғлиқни сақлаш соҳасидаги тажриба-
сидан фойдаланган ҳолда кўникма ва малака ошириш мар-
казларини ташкил этиш аҳоли бандлигини оширишга хиз-
мат қилади. Ҳинд анъанавий билимлари, фан, техноло-
гиялар, муҳандислик ва математика (science, technology, 
engineering and mathematics - STEM) ҳамда ҳинд ва санск-
рит тиллари бўйича ўқув курсларини тақдим қилувчи ра-
қамли таълим платформалари ёшларнинг замонавий би-
лим олиш жараёнида муҳим аҳамият касб этади. Соғлиқни 
сақлаш соҳасида тиббий тайёргарлик курслари ва соғлом-
лаштириш лагерларини ташкил этиш бўйича саъй-ҳаракат-
лар аҳоли саломатлигини мустаҳкамлашга ёрдам беради.

Уманг БАЖАЖ
 (Ҳиндистон)

 Ўзбекистон ва Ҳиндистон: 

Келажак авлод учун янги имкониятлар 

Таржимон си-
фатида ўзбек ма-
қолларининг озар-
байжон тилидаги 

муқобилларини қўллашга интилар 
эканман, халқларимизнинг яшаш 
тарзи, фикрлаши ва фалсафаси ҳам 
нақадар муштараклигини ҳис этдим.  

Тақдимотни Озарбайжон Матбуот 
кенгаши раиси Рашад Межид олиб 
борди. Тадбирда Кавказ мусулмон-
лари идораси раиси Оллоҳшукур Пош-
шозода, Озарбайжон Ёзарлар бирлиги 
раиси Анор Ризоев, Ўзбекистон Рес-
публикасининг Озарбайжондаги Фав-
қулодда ва мухтор элчиси Баҳром Аш-
рафхонов, Ўзбекистон Олий Мажлиси 
Сенати аъзолари Маҳмуд Тоир, Ҳу-
сан Эрматов, таниқли адиб Хуршид 
Дўстмуҳаммад, Озарбайжон Миллий 
илмлар академияси президенти Иса 
Ҳабиббейли, ижодкор-таржимонлар 
Акиф Бағиров ҳамда Яшар Қосим,  Ўз-
бекистон Ёзувчилар уюшмаси раиси 
ўринбосари Ғайрат Мажид “Шавкат 
Мирзиёев феномени” китоби мазмун-
моҳияти хусусида ўз фикр-мулоҳаза-
ларини билдирди. 

Сўзга чиққанлар кейинги йилларда 
Ўзбекистон ва Озарбайжон муноса-
батлари икки давлат етакчилари Шав-
кат Мирзиёев ва Илҳом Алиевнинг 
сиёсий иродаси туфайли янги бос-
қичга кўтарилганини алоҳида таъкид-
ладилар. Маҳорат билан озарбайжон 
тилига таржима қилинган ушбу китоб 
озарбайжонлик сиёсатчи ва зиёлилар, 
умуман, кенг жамоатчилик томони-

дан катта қизиқиш билан қарши олин-
гани эътироф этилди. Янги Ўзбекис-
тон бунёдкори ислоҳотларига беэъ-
тибор бўлмаган ҳар бир инсон учун 
зарур маълумот ва таҳлиллар ифо-
даси бўлган ушбу асарда давлати-
миз раҳбари бошчилигида юртимизда 
амалга оширилаётган ўзгариш ва ян-
гиланишлар, аҳолига яратилаётган 
қулайлик ва имкониятлар, жумладан, 
иқтисодий ривожланиш, инфратузил-
мани модернизация қилиш, ижтимоий 
соҳани яхшилаш, Ўзбекистоннинг хал-
қаро майдондаги нуфузини мустаҳ-
камлаш каби масалалар ёритилгани 
қайд этилди. 

Китобда Ўзбекистон ўз мавқеини 
халқаро майдонда таборо мустаҳ-
камлаётгани, қўшни мамлакатлар 
билан яқин қўшничилик сиёсати ва 
конструктив мулоқот амалга ошири-
лаётгани олқишланиб, давлатимиз 
раҳбарининг лидерлик фаолияти, уни-
кал бошқарув услубига алоҳида эъти-
бор қаратилгани айтилди. 

Озарбайжонлик олимлар, шоир ва 
ёзувчилар, сиёсий ва жамоат арбоб-
ларининг шу каби фикр-мулоҳаза ва 
эътирофлари Президентимиз Шавкат 
Мирзиёев фаолиятига нафақат мам-
лакатимизда, балки халқаро ҳамжа-
миятда ҳам қизиқиш катта эканидан 
далолат беради. 

Тақдимотда бир зум хаёл сурар 
эканман, йилдан йилга чирой очиб бо-
раётган шаҳар ва туманларимизда, 
чекка қишлоқ ва овулларимизда аҳо-
лига яратилаётган қулайликлар, им-

коният ва имтиёзлар, одамларнинг 
яхши яшаши, соҳа ва тармоқлар рав-
нақи, тинчлик ва фаровонликни, тў-
кинликни  таъминлаш йўлида рўёбга 
чиқарилаётган кенг кўламли  ишлар, 
бунёдкорликлар кўз олдимдан ўтди. 
Қалбимни фахр-ифтихор, шукроналик 
туйғулари эгаллади. 

Тадбир якунида “Шавк ат 
Мирзиёев феномени” китоби таржи-
монлари Акиф Бағиров ҳамда Яшар 
Қосимга Ўзбекистон томони вакил-
ларининг совғалари туҳфа этилди. 
Уларга икки давлат ўртасидаги мада-
ний-маърифий  алоқаларни мустаҳ-
камлашга қўшган ҳиссалари учун мин-
натдорлик билдирилди.

Тақдимот иштирокчилари Озарбай-
жон Миллий кутубхонасида ташкил 
этилган Ўзбекистон бурчагидаги мав-
жуд адабиётлар билан ҳам яқиндан 
танишдилар. 

* * *
Барча соҳада бўлгани каби жур-

налистикада ҳам халқаро ҳамкор-
лик, тажриба алмашиш муҳим аҳа-
мият касб этади. Шундан келиб чиққан 
ҳолда Уюшмамиз томонидан хориж 
давлатлари медиа ташкилотлари би-
лан алоқаларни йўлга қўйиш ва ри-

вожлантиришга алоҳида эътибор қа-
ратилмоқда. Кейинги йилларда  Ўзбе-
кистон Журналистлар уюшмаси бир 
қатор хорижий юртлардаги журна-
листлар ташкилоти, жумладан, Озар-
байжон Матбуот кенгаши билан ҳам-
корлик меморандуми имзолади. Ана 
шу меморандум ижроси доирасида 
жорий йилнинг ўтган даврида озар-
байжонлик медиа соҳа вакилларининг 
Ўзбекистонга, юртимиз оммавий ахбо-
рот воситалари етакчи ва ёш журна-
листларини ушбу мамлакатга ижодий 
сафарлари ташкил этилди. 

Хусусан, Уюшмамизга жорий йил-
нинг 12 декабрь куни келган Озарбай-
жон Матбуот кенгаши раиси Рашад 
Межиднинг таклиф хатига асосан 15-
19 декабрь кунлари мазкур мамла-
катга навбатдаги ижодий сафар таш-
кил этилди.  

Сафар доирасида Озарбайжон 
Ёзарлар бирлигида ҳам бўлинди. Тур-
кий дунё адабиётининг таниқли на-
мояндаларидан бири бўлган  Анор 
муаллим билан учрашиб, мамлакат-
ларимиз ҳамкорлик алоқалари, хусу-
сан, ўзбек ва Озарбайжон адабиёти, 
таржимачилик бўйича суҳбатлашиш 
имконига ҳам эга бўлдик. Қизғин суҳ-

бат якунида унга Уюшмамиз совға-
сини топширилди. 

Кейинги кун Боку шаҳридаги  Озар-
байжон Матбуот кенгаши биносида 
Ўзбекистон Журналистлар уюшмаси 
қошидаги Ёш журналистлар кенгаши 
ташаббуси билан озарбайжонлик ёш 
журналистлар иштирокида мулоқот 
ташкил этилди. Тадбирда таниқли 
журналист, моҳир ёзувчи, Ўзбекис-
тонда хизмат кўрсатган маданият хо-
дими Хуршид Дўстмуҳаммад, Ўзбе-
кистон Республикаси Олий Мажлис 
Сенати аъзоси, «Адабиёт зиёси» газе-
таси бош муҳаррири Маҳмуд Тоир ҳам 
иштирок этди. 

Ўзаро мулоқотда икки мамлакат 
журналистикасининг бугунги куни, 
информацион хуружлар шароитида 
фейк хабарлар ва дезинформацияга 
қарши курашиш масалалари хусусида 
фикр алмашилди. Устоз ижодкорлар 
ўз тажрибалари асосида ёш журна-
листларга тавсиялар берди. 

Мавзу юзасидан муҳокамаларда 
Озарбайжон Матбуот кенгаши бошқа-
руви аъзоси Хажибей Ҳайдарли, Ўз-
бекистон Миллий ахборот агентлиги 
журналисти Азиза Алимова, Матбуот 
кенгаши масъул котиби Аваз Руста-

мов, “Ислоҳотчи ёшлар” НТМ раҳбари 
Фарид Шаҳбазли, “Mening yurtim” те-
леканали журналисти Муҳаммадамир 
Ҳаётзода,  Azxabar.com веб-сайти раҳ-
бари Афселеддин Агаларов ва бошқа 
қаламкашлар ўз таклиф ва тавсия-
лари, фикрлари билан ўртоқлашди. 

Тадбирда икки мамлакат медиа ту-
зилмалари, хусусан, ёш журналист-
лари иштирокида 2025 йилда амалга 
оширилиши кўзда тутилаётган лойи-
ҳалар ва тадбирлар, ҳамкорлик ало-
қаларини янги босқичга олиб чиқиш 
бўйича ҳам фикр алмашилди.

Учрашув сўнггида иштирокчилар 
бундай форматдаги мулоқотлар ёш 
журналистлар учун маҳорат сабоғи 
вазифасини бажариб, ҳар томонлама 
фойдали бўлишини қайд этишди.

Ўзбекистон Журналистлар уюш-
маси ва юртимиз оммавий ахборот 
воситалари вакиллари Озарбайжонга 
сафари давомида “Yeni Çağ” (“Yangi 
asr”) медиа-гуруҳи хусусий таҳририя-
тида ҳам бўлиб, ушбу жамоа ходим-
лари учун яратилган шарт-шароит-
лар, хусусан, таҳририят медиа сту-
дияси техник имкониятлари билан 
яқиндан танишди. Учрашувда “Yeni 
Çağ” (“Yangi asr”) медиа-гуруҳи билан 
Ўзбекистондаги интернет нашрлари 
ўртасида ҳамкорликни йўлга қўйиш, 
янги ғоя ва ташаббуслар бўйича сўз 
юритилди. Маълумот учун, ушбу таҳ-
ририят Озарбайжондаги фаол нодав-
лат ахборот ресурсларидан бири ҳи-
собланади. Бу ерда йигирма нафарга 
яқин ижодкор фаолият олиб боради, 
материаллар бир неча тилларда та-
йёрланади. 

Қувончлиси, Озарбайжонга сафа-
римиз ҳар жиҳатдан фойдали, айни 
кунги турк дунёси ва халқаро медиа 
майдонидаги ҳолат, соҳадаги мав-
жуд муаммо ва камчиликлар, гал-
даги ҳамкорлик  бўйича мулоқот ва 
фикр алмашишларга бой бўлди. 
Икки мамлакат журналистларининг 
ўқуви ва малака ошириш курсларини 
ташкил этиш бўйича музокаралар 
олиб борилди. 

Холмурод САЛИМОВ,
Ўзбекистон Журналистлар уюшмаси 

раиси в.б. 

Тошкент–Боку–Тошкент

ЯНГИ ¤ЗБЕКИСТОН БУНЁДКОРИ 
ВА ФАХР ҐИССИ

(Озарбайжонга сафар таассуротлари)

Шошади, тезроқ қадрдон хона-
сига борса-ю, таассуротларининг 
ҳовури босилмасдан, оҳори тўкил-
масдан туриб қоғозга туширса... за-

рурат бўлса, ёзганларини ҳикматлар, янги маълу-
мотлар билан тўлдирса ва элга ҳавола этса; шу йўл 
билан барча соҳалардаги хайрли янгиликларнинг 
оммалашишига, самарали тажрибаларнинг ёйили-
шига, гўзал фазилатли инсонларга ҳавас билан эрга-
шадиганлар сафининг кенгайишига... бир ибора би-
лан айтганда, жамият моддий, маънавий жиҳатдан 
юксалиб, тараққий этиб боришига имкони етганича 
ҳисса қўшиш ниятида яшайди...

Гап кимлар ҳақида эканини, балки, англагандир-
сиз. Ҳа, таърифу тафсилотларни маромига келтирол-
маган бўлишим аниқ: вилоятларда, туманларда меҳ-
нату ижод қилаётган, ҳар доим ҳам замонавий пўрим 
кийимларда юришмаса-да, қалби ҳар доим замон би-
лан ҳамнафас бўлган номига муносиб чин журналист-
лар ҳақида сўзимиз!.. Қалбимга яқин бу инсонлар би-
лан (визуал деймизми, онлайн деймизми...) хаёлан 
учрашгим келди. Вилоятларнинг узоғу яқин ҳудудла-
рида журналист номидан фахрланиб, унинг масъулия-
тини зиммага олиб яшаётган, ишлаётган ёши улуғлар 
ҳамда уларнинг издошлари шаҳару қишлоқлар, туман-
лар аҳолиси мақсадларини, орзу интилишларини, қу-
вончу дардларини, илғор тажрибаларни, самарали ян-
гиликларни жамиятнинг ўзига хос “дастурхон”и бўлган 
вилоят, шаҳару туман газеталари саҳифаларига ёйиб-
ёритиб, халқни эзгу, инсонпарвар мақсадлар йўлида 
бирлаштиришга умрларини бағишлаганлар. 

Бу фидойиликлари эвазига журналист ўзи учун ни-
мадир сўрамайди, кутмайди. Агар у тарғиб қилган ях-
шиликлар, хайрли ишлар, самарадор тажрибалар ом-
малашса, кимнингдир мушкули осон бўлса; қалбларда 
илму ҳунарга рағбату муҳаббатни кучайтира олса – 
халқу Ватан озодлиги, ободлиги йўлидаги улкан иш-
лардан четда турмаса, у мақсадга етган бўлади, ўзи-
дан, ҳаётидан кўнгли тўлади. Ахир, ирмоқлар қўшил-
маса, дарё бўлармиди?!

Илғор технологиялар бугун дунё қиёфасини, одам-
ларнинг яшаш тарзини, эҳтиёжларини тамоман ўзгар-
тириб юборди. Интернет тармоғи дунё ахборот алма-
шинув жараёнларига тўлиқ ҳоким бўлиб, қоғозу қалам 
билан ишлайдиган журналистлар фаолият майдо-
нини чеклаб ташлагандек. Аммо бор ҳақиқатдан ке-

либ чиқсак, республикамиз вилоятларининг жуда кўп 
ҳудудлари аҳолиси ижтимоий тармоқлардан эҳтиёжига 
яраша фойдаланиш имкониятларига эга эмас. 

Ҳудудларимизда ўзининг иши, ўқиши, қизиқишлари, 
ютуқ ва муаммоларини ўртоқлашишни, элу улуснинг  
фикр-мулоҳазаларини уйғотиш, билиш орқали мамла-
катимиз ҳаётида ўз овози, таклиф-мулоҳазалари би-
лан фаол иштирок этишни истайдиганлар; худди шу-
нингдек, ўз ҳудуди, вилояти янгиликларидан хабардор 
бўлиб туришга маънан эҳтиёжманд юртдошларимиз 
минг-минглаб топилади, десак, муболаға эмас. Улар-
нинг овози ҳуддудлардан чиқиб келишига ўша камтару 
фидойи журналистлар “кўприк” бўладилар. 

Аммо афсуски, кейинги йилларда республикамиз-
нинг жуда кўп туманлари газеталари ёпилиб кетди, 
қанчаси ночор аҳволдаки... қишнинг қаҳратонию ёз-
нинг саратонида халқ ҳаёти, бунёдкорлиги, мадания-
тию қадриятлари, ютуқ ва муаммоларини ўрганиб мат-
буотда ёритиш учун пою пиёда меҳнат, ижод қилаётган 
журналистларнинг ойлик маошини айтгани одам уя-
лади! Бу ҳолатларни масъул идоралар қайта кўриб чи-
қиши, журналист шахси ва меҳнати қадр-қимматини ўз 
жойига қўйилишини янгиланаётган Ўзбекистон олдида 
турган вазифалар талаб қилиб турибди.

Қадрдон йилимиз Ватанимиз солномасида қолди-
раётган нурли, шарафли саҳифалардан қалблар қу-
вончу ифтихорда, халқимиз Янги йилни янги юксак 
ниятлар билан кутиб олаётган дамларда юқоридаги 
мулоҳазаларни яхши ният сифатида айтишга жазм эт-
дик, зеро, “Бола йиғламаса, онаси ...”

Ва энг муҳими, “Албатта, соҳада хизмат қилаёт-
ган барча юртдошларимизнинг қонуний манфаат-
ларини таъминлаш, уларнинг машаққатли меҳна-
тини рағбатлантириш масалалари бундан буён ҳам 
эътиборимиз марказида бўлади”. 

Ҳурматли Юртбошимиз Шавкат Мирзиёевнинг шу 
йил 26 июнь куни Матбуот ва оммавий ахборот во-
ситалари ходимларига йўллаган табрикларидаги бу 
фикр журналистларнинг жамият бахту саодати би-
лан боғлиқ фаолиятларига оид тилакларнинг амалга 
ошишига ишончимизни, иншааллоҳ, қўллаб-қувват-
лаб турибди.

Муҳтарама УЛУҒОВА,
Ўзбекистон Республикасида хизмат кўрсатган 

маданият ходими.

ДАРЁ ИРМОҚЛАРДАН 
БОШЛАНАДИ

2011 йилнинг сўнгги ойи. Ўша йилгача 
салкам ўттиз йил Тошкент шаҳри Матбуот-
чилар кўчасининг ўттиз иккинчи уйида 
республикамизнинг турли марказий газе-
таларида мусаҳҳиҳликдан бош муҳаррир-
ликкача бўлган лавозимларда ишладим. 
Тақдир тақозоси шу бўлдики, бир тасодиф 
билан идораси Алишер Навоий кўчаси 30-
уйда жойлашган уюшмага ишга келдим. 
Ушбу бинода нашриёти жойлашган курсдо-
шим Акбарали Нурматов билан топишиб 
қолдик. Унинг олим, ёзувчи, шоир, журна-
лист, таржимон, иқтисодчи ва ҳуқуқшунос-
лардан жамланган дўстлар давраси бор 
экан. Бу давра жонимга малҳам бўлди. 

Ҳар чоршанба куни улар билан бирга туш-
лик қила бошладим. Ижодий ва маърифий суҳ-
батлар ўзига торта бошлади. Таниқли шоир-
лар Анвар Обиджон, Турсунбой Адашбоев, 
Мирпўлат Мирзо, адабиётшунос олимлар Иб-
роҳим Ғафуров, Аҳмаджон Мелибоев, Зуҳрид-
дин Исомиддинов ва яна бир қанча ижодкор-
лар жамланган файзли издиҳомдагилар би-
лан тезда тил топишиб кетдим. Бу даврани бир 
пайтлар Саид Аҳмаднинг ичакузди гурунглари, 
Эркин Воҳидовнинг ҳикматона шеърлари бе-
заб келган экан.

Энди англаб етдимки, зиё ва самимият, 
меҳр ва оқибат, оқиллик ва ижодиёт нафаси 
келиб турадиган бу даврага қўшилишим — 
мен учун Яратган эгамнинг марҳамати бўл-
ган экан. Саксонинчи йилларни эслатиб тура-
диган ошхонадаги чоршанбалик даврамизни 
гарчи кичик бўлса-да, қалам аҳлининг ижодий 
мулоқотлари, адабиёт хусусидаги таҳлилий ва 
танқидий турфа хил қарашлар, газета ва жур-
налларда эълон қилинган сара мақолаларнинг 
аҳамияти ва моҳияти ҳақидаги жўшқин суҳбат-
ларимизни катта ижод мактабига қиёслайман.

Фоний дунё бўстонидаги гулзор ичра қай-
сидир бир гул ўзининг чиройи билан, яна бири 
ифори билан ажралиб туради. Қувваи ҳофи-
заси кучлилиги, зукколиги ва закийлиги билан 
ажралиб, даврамизга зийнат бағишлаб тура-
диган таниқли адабиётшунос олим Зуҳриддин 
Исомиддиновдир. У ҳақда ёзишни анчадан 
буён ният қилиб юрардим.

Раҳматли шоир Талъат Солиев “Аравоним” 
деб номланган шеърида:

Ҳабибдай туғилиб Қирғизистонда,
Улуғлаб ўтаман Ўзбекистонни! —
деб ёзганди. Мен ҳам илм-фан оламига Ҳа-

биб Абдуллаевдек буюк алломани берган юрт-
дан келиб, шундай муқаддас Ватан — Ўзбекис-
тонда яшаб ижод қилишдек бахтга муяссар эт-
гани учун Аллоҳга беадад шукур қиламан.

Ўзбекистонда хизмат кўрсатган маданият 
ходими, филология фанлари номзоди Зуҳ-
риддин Исомиддиновнинг Ўзбекистон Фанлар 
академияси Тил ва адабиёт институтида ил-
мий ходим, Ташқи ишлар вазирлигида биринчи 
котиб, Алишер Навоий номидаги Ўзбекистон 
Миллий кутубхонасида директор, Республика 
Миллий китоб палатаси раҳбари, Ўзбекистон-
Қирғизистон Дўстлик жамиятида раис бўлиб 
ишлаган даврларидаги ибратли ишлари ҳа-
қида алоҳида-алоҳида ёзиш мумкин. Бугун эса 
унинг инсонийлик хислатлари ва ўзим гувоҳ 
бўлган ибратли воқеалар хусусида ёзмоқ учун 
қўлимга қалам олдим.

Ижодий фаолиятим давомида кўплаб олиму 
уламолар, фозилу фузалолар, шайху қорилар 
даврасида уларнинг илм булоқларидан баҳра-
манд бўлдим. Аллоҳ илмини зиёда қилиб бер-
ган шундай олимлардан бири Зуҳриддин Исо-
миддинов каби адабиёт ва тарихни кўп ўқиган, 

динимиз ва тилимизни яхши биладиган иқти-
дор эгалари суҳбатида бўлиш жуда мароқли. 
Ўзбекистон Қаҳрамони, адабиётшунослар ус-
този Иброҳим Ғафуров, таниқли ёзувчи ва жа-
моат арбоби, фан доктори, Ўзбекистонда хиз-
мат кўрсатган маданият ходими Хуршид Дўст-
муҳаммад ва бошқа бир қанча ақл кўзи очиқ 
илм соҳибларини алломалар деб эъзозлай-
миз. Зуҳриддин акани ҳам ҳеч иккиланмай за-
монамиз алломаси дея оламиз. Негаки, қайси 
мавзуда сўз очилса ёхуд савол туғилиб қолса, 
Зуҳриддин ака сўраганларимизга қаноатлан-
тириб жавоб бера олади. Сўзининг жозибаси 
шу қадар сеҳрлики, у бор давра одамни ўзига 
оҳанрабодек тортиб тураверади. Ундан ибрат 
оладиган ҳикоялар, ақл ўргангудек ҳикматли 
сўзлар эшитасиз. Бундай иқтидор танланган-
лар ичидан танланганига насиб этадиган ило-
ҳий неъмат бўлса керак!

Асҳобларига садоқатли бўлиш ислом аҳлига 
Пайғамбаримиз Муҳаммад соллаллоҳу алайҳи 
васалламдан меросдир. Дўстларга содиқлик 
бобида ҳам Зуҳриддин акадан кўп нарса ўр-
ганса бўлади. Раҳматли Турсунбой Адашбоев, 
Меҳмонқул Исломқулов, Ёқубжон Хўжамбер-
диевлар билан кўп суҳбатлар қурардик. Зуҳ-
риддин ака уларга бошқача меҳр билан, авай-
лаб муносабат қиларди. Улар оламдан ўтган-
ларида Зуҳриддин ака жудаям қаттиқ қайғуга 
тушди. Таъзия маъракаларида марҳумларнинг 
туғишганлари қаторида турди. Уларнинг руҳ-
лари шод бўлиши учун инфоқ-эҳсонлар уюш-
тирди. Ва ҳозиргача дўстларининг оила аъзо-
лари ҳолидан хабар олиб туради.

Бир неча йил аввал болажонларимизнинг 
севимли шоири Турсунбой Адашбоевнинг 80 
йиллиги хотира кечаларини ўтказиш муноса-
бати билан Ўзбекистон Ёзувчилар уюшмаси 
раиси ўринбосари Ғайрат Мажид раҳбарли-
гида Аҳмаджон Мелибоев, Анвар Обиджон, 
Эркин Малик, Ёқубжон Хўжамбердиев, Зуҳ-
риддин Исомиддинов ва бошқа ижодкорлар 
биргаликда Ўш шаҳрига боргандик. Ўзбекис-
тонлик меҳмонларга Турсунбой аканинг ўғли 
Муроджон меҳмонхона ҳозирлаб қўйганига қа-
рамай, бир гуруҳ меҳмонларни Зуҳриддин ака 
қўярда-қўймай укаси Аҳмаджон ҳожининг ҳов-
лисига олиб кетди. Ўшлик ўзбеклар жуда меҳ-
мондўст бўлишади. Эркин Малик, Ёқубжон 
Хўжамбердиев, Зуҳриддин ака ва мен уч кун 
шу файзли хонадоннинг меҳмони бўлдик. Тўғ-
рисини айтсам, юрт кезиб, юртлар кезиб, кўп 
дўстларимизникида меҳмон бўлганман, аммо 
бундай одамохун оила аъзоларини кўрмаган 
эканман. Биз ўшанда хонадон соҳибларининг 
исломий тавозе ва илтифотлари, ўзбекча меҳ-
моннавозлиги ва жойига қўйилган мезбонлик 
маданияти қаршисида лол қолгандик. Дилла-
римиз яйраганди. Тошкентдан то Ўшга қадар 
йўл азоблари-ю чегара масканидаги баъзи бир 
ноқулайликлар, жалада уст-бошларимиз ша-
лоббо бўлганларимиз-у совуқ қотиб қолганла-
римиз — ҳамма-ҳаммаси мезбонларнинг меҳр 
тўла нигоҳлари қаршисида бир зумда унут бўл-
ганди. 

Тўғрисини айтсам, мен учун амаллари эзгу-
лик бўлган Зуҳриддин акадек ёши улуғ, назари 
баланд, ғурур ғояларини таъмага алмашмай-
диган, илми орифона ва дўстларига хайрихоҳ 
инсоннинг елкасига елкамни қўйиб дардла-
шишнинг ўзи бир бахт, ўзи бир саодат.

Зуҳриддин ака иродаси кучли, фикрига қатъ-
иятли, одамлар орасида умрининг ўзига аён 
саҳифаларини очавермайдиган ғурурли одам. 
Мен эса қаҳрамонларимнинг кўнглига йўл то-
пиб, уларнинг пинҳон тутиб юрган дардларига 
шерик бўлишни истардим. Кунлардан бир куни 

Зуҳриддин ака билан ҳам шундай бўлди. Унинг 
“умр дастурхони” очилди.

—  Ўшанда ўттиз уч ёшда эдим, — дея у маъ-
юсгина ҳикоясини бошлади. — Тошкентнинг 
Ўқчи маҳалласида яшардик. Икки нафар фар-
зандли бўлиб, бахтимиздан шодон кулиб юр-
ган кунларимиз эди. Касал бўлиб касалхонада 
ётардим. Фарзандларимнинг онаси овқат кў-
тариб мени кўргани касалхонага келаётганида 
автоҳалокатга учрайди. Унинг вафот этгани ҳа-
қидаги мудҳиш хабарни эшитиб, дунё кўзимга 
қоронғи бўлиб кетди. Бундай қаро кунда юра-
гимнинг бир парчаси юлиб олиб ташлангандек 
эди. Эсласам, ҳозир ҳам ёмон бўлиб қоламан. 
Инсон ҳаммасига чидар экан. Ҳаётимнинг энг 
оғир кунларидан бири — ўша кун бўлди.

— Одамлар орасида шундай гап бор, — дея 
унинг дардига шерик бўлишга ҳаракат қила-
ман ва қаердадир эшитган гапимни айтаман. 
— Эркак кишига икки марта қиёмат қойим бў-
лиш мумкин экан. Бири Аллоҳ таоло томони-
дан белгиланган қиёмат куни бўлса, иккинчиси 
кимнингки, Худо кўрсатмасин, мабодо суюкли 
аҳли аёли ўзидан олдин вафот этса.

— Жуда топиб айтилган экан, — деди у.
— Илоҳо, жойлари жаннатда бўлсин, умр 

йўлдошимдан қолган омонатларни асраб-
авайлаб тарбия қилдим, эл-юртга қўшдим, — 
деди Зуҳриддин ака. — Мана, салкам қирқ 
йилдирки, ҳаёт имтиҳонларидан гоҳ ўтиб, гоҳ 
қоқилиб яшаб келяпман...

Орага сукунат чўкади.
Зуҳриддин Исомиддинов. У жуда ҳам ба-

ракали ижодкор. Шунчалик кўп ўқишга ва кўп 
ёзишга қандай имкон топар экан-а, деб ҳай-
рон қоламан. Алоҳида китоб ва тўпламларда, 
марказий газета ва журналларда адабиёт, тар-
жима, она тилимиз, ижтимоий ҳаёт, маънавият, 
миллий ва диний қадриятлар каби мавзуларда 
уч юздан ортиқ мақолалари босилган. Бир 
қанча бадиий ҳамда илмий таржималари нашр 
этилган. Телевидение ва радио орқали ҳар 
ҳафта чиқиш қилиб туради. Яна бир катта хиз-
мати — кўплаб қирғиз ёзувчи-шоирлари асар-
ларини ўзбек тилига ўгириб чоп эттирганли-
гидир. Халқаро Чингиз Айтматов академияси 
академиклигига сайланган.

2017 йили Президентимиз Шавкат Мир-
зиёев Қирғизистон Президенти Садир Жапа-
ровга совға қилган “Манас” эпосини ҳам Зуҳ-
риддин Исомиддинов қирғиз тилидан ўзбек ти-
лига таржима қилган эди. Шунингдек, “Қирғиз 
халқ эртаклари”ни ҳам ўзбекчага ўгирган.

Мирзакалон Исмоилий, Иззат Султон, Ғай-
булло Саломов каби устозларини отасидек 
улуғлаб, улар ҳақида ёзган ҳикояларининг иб-
рати ҳам, ҳикмати ҳам бор. Яқинда ўшлик ал-
ломалар туркумидан “Адабиётимизнинг из-
затли отахони” деб номланган рисоласида 
ўзбек адабиётшунослигининг атоқли намоян-
даси, миллий драматургия ривожига катта 
ҳисса қўшган ижодкор, ўзбек филология фани-
нинг ташкилотчиларидан бири, академик Из-
зат Султон ҳақида фахр-ифтихор билан сами-
мий хотираларини ёзди. 

Агарда Зуҳриддин Исомиддинов ҳақида гап 
кетса зиёли юртдошларимизнинг, ҳамкасбла-
римизнинг чеҳраси бирдан ёришиб кетади, са-
мимият билан ўз дил сўзларини айтадилар:

Аҳмаджон МЕЛИБОЕВ,
Ўзбекистонда хизмат кўрсатган журна-

лист, “Жаҳон адабиёти” журнали бош му-
ҳаррири:

— Зуҳриддин Исомиддинов, Сувонқул Ме-
лиев ва каминанинг устози Ғайбулло Сало-

мов эди. Икковлари ҳам илм йўлидан кетиб, 
катта олим бўлиб етишди. Мен эса журналис-
тикани танладим. Айниқса, Зуҳриддин адабий 
жараёндаги воқеалар, мавҳумликлар, хатолик-
лар, сўз ва ибораларни ишлатишдаги чалкаш-
ликларни кўриб, жуда кўп мақолалар ёзди. Ўз-
бек тилимиз ҳақидаги ёзган мақолаларининг 
ўзи битта китоб бўлади. У тил ва алифбо ҳа-
қида баҳс авжига чиққанида радио, телевиде-
ние, газета ва журналларда катта чиқишлар 
қилди. Оддий ўқувчилар, жамоатчилик олқиш-
лади, аммо тилчилар унинг таклифларига эъ-
тибор бермади. Ўша пайтлари Эркин Воҳидов: 
“Менинг тил ҳақидаги мақоламни тилчилардан 
бошқа ҳамма ўқибди-я!” деган эди.

Зуҳриддин Исомиддинов қайси мавзуни кў-
тариб чиқса, катта шов-шувли баҳс-муноза-
рага сабаб бўлади, акс-садо беради. Масалан, 
бугунги Ўзбекистонда энергия танқислиги ва 
табиий ресурслардан қандай фойдаланиши-
миз кераклиги хусусидаги “Шамолга совурил-
ган шамол” номли мақоласини олайлик. Сар-
лавҳанинг ўзи катта мақола деса бўлади. Бе-
кобод шамоли, Қўқон шамоли эсиб ётибди, 
фойдаланмадик, деб масала моҳиятини чи-
ройли қилиб очиб беради.

Китобхонлик ҳақидаги мақолаларини ўқиб, 
китобга, адабиётга жудаям муҳаббатли инсон 
эканига амин бўламиз. Китобхонликнинг бу-
гунги аҳволидан қониқмай, қаттиқ ташвишга 
тушади. Тинимсиз ишлайди, тўхтамай иш-
лайди, куюнчаклик билан ишлайди, камчилик-
ларга тоқатсиз.

Ўзбекистон билан Қирғизистон ижодкорлари 
ўртасидаги адабий ва маданий алоқалар ри-
вожига раҳматли устозимиз Турсунбой Адаш-
боевдан кейин Зуҳриддин Исомиддинов катта 
таъсир кўрсатиб келмоқда. Қирғиз адабиёти-
дан кўп нарсаларни юзага чиқарди. Қирғизис-
тонда маърузалар ўқийди. Ўш ҳақида катта 
китоб ёзди. Тўхтағулни Туркияда китоб қилиб 
чиқарди. Мен ҳам қирғиз адабиётини амалий 
тилда яхши биламан, лекин Зуҳриддиннинг би-
лиши илмий нуқтаи назардан устунроқ. Бирор 
сўзни тушунмай қолсам, телефон қиламан, 
тезда айтиб беради. Яқинда таниқли қирғиз 
ёзувчиси Султон Райев романини Зуҳриддин, 
ҳикояларини мен ўзбекчага таржима қилдик.

У яхши дўст, яхши суҳбатдош, яхши сухан-
дон, яхши ҳамроҳ. Яқинда бирга Андижонга 
бордик. Тўртта университетда маъруза ўқидик. 
Маърузаларни далиллари, фактлари ва аниқ 
манбалари билан ишончли, кенг илмий мушо-
ҳада қилиб ўқийди.

Жуда ҳам қувонганим, ҳассос ижодкор дўс-
тимизнинг Алишер Навоий ғазалларини ўзига 
хос ёндашиб шарҳлаган “Шавқи наво” деган 
китобини чиқаргани бўлди.

Бу вазифалар битта олимга жуда кўплик қи-
лади. Зуҳриддин сабр-бардош билан бундай 
ишлар зарурлигини билиб, кимдир қилиши ке-
рак-ку, дейди-да, ўзи бел боғлайди. Ўзбек-қир-
ғиз, ўзбек-қозоқ, ўзбек-турк каби туркий дав-
латлар, миллатлар ўртасидаги дўстона муно-
сабатларни янада мустаҳкамлашда Зуҳриддин 
Исомиддиновнинг муносиб улуши бор.

У ўзи танлаган йўлга садоқатли, миллат ва 
адабиётга фидойи олим.

Хуршид ДЎСТМУҲАММАД,
Ўзбекистонда хизмат кўрсатган мада-

ният ходими, ёзувчи:

— Мазмунан қарийб бир хил маънони англа-
тадиган “зиё”, “зиёли”, “зиёлилик” сўзларидан 
хаёлга толганда беихтиёр ёдимга тушадиган, 
ўзимга таниш инсонлардан бири — Зуҳриддин 

Исомиддинов. Гап Тошкент давлат универси-
тети журналистика факультетини олдинма-ке-
тин битирганимизда эмас, балки ўтган асрнинг 
70-йиллари ярмидан то ҳозирга довур, тасав-
вур қилайлик, 50 йиллик умр мазмуни ҳақида 
бормоқда. 50 йилдирки, Зуҳриддин миллати-
мизнинг илғор, етук ва жонфидо зиёлиси си-
фатида фикр юритмоқда. Ҳа, зиёли инсоннинг 
бутун номаи аъмоли унинг фикрида, тафакку-
рида мужассам. Унинг айтар сўзи — тафаккур, 
мулоҳазаси — тафаккур, амали — тафаккур.

Зуҳриддин фаолиятини олимликдан бош-
лади. Олимона тадқиқотга мойиллик унинг 
барча мавзудаги мақола, рисола ва китобла-
рига кўчиб ўтди. Хусусан, Ватанимиз мустақил-
лиги йилларида дўстимизнинг ижоди том маъ-
нода гуллаб-яшнади. У муносабат билдирма-
ган, унинг эътиборидан четда қолган долзарб 
мавзу-муаммо йўқ ҳисоби. Давлат тили, халқ 
таълими, олий таълим, ёшлар тарбияси, дарс-
ликлар, маънавий олам... қай бирини айтасиз!

Муҳими, Зуҳриддин қайси мавзуда сўз айт-
масин, ўз фикрини айтди, масалага холис ён-
дашди. Мунозара одобини сақлаган ҳолда му-
росасизлик йўлини маъқул кўради.

Зуҳриддин ажойиб суҳбатдош. У иштирок 
этган гурунг жозибали мушоирага, мубоҳа-
сага, мунозарага айланади. Кўп ва хўп ўқиган 
ҳамда хотираси мустаҳқам инсон сифатида ат-
рофлича ва миқёсли мулоҳазалари ҳар қандай 
суҳбатдошнинг қарашларини бойитади, кен-
гайтиради.

Зуҳриддин Исомиддиновнинг қалби айқи-
риб, ошиб-тошиб оқаётган дарёга ўхшайди. Бу 
дарёнинг ҳаётбахш суви миллатимизнинг ар-
доқли, эъзозли ва қадрли ҳаётбахш суви бўлиб 
қолишини жуда-жуда истайди кўнгил.

Минҳожиддин МИРЗО,
Ўзбекистон Ёзувчилар уюшмаси раиси-

нинг биринчи ўринбосари:

— Зуҳриддин Исомиддинов зўр олим, у 
ҳақгўй, жонкуяр, ўрни келганда сўзи кескир, 
адабиётни, демакки, миллатнинг ўзлиги, тили, 
қадри, номусини ҳамиша ҳимоя қилишга та-
йёр посбонга ўхшайди. Мен Ўшда, уларнинг 
хонадонида, ота-оналарининг суҳбатларида 
бўлиб, дуоларини олганман. Меҳрнинг, ўзбе-
кона қалбнинг сурати қандай бўлади, деб сў-
расангиз, мен чин юракдан ўша икки зотни кўр-
сатардим. Зуҳриддин ака — шахсияти баланд, 
қатъиятли, фикрлаш доираси кенг, заҳматкаш, 
адабий ҳақиқатлар борасида журъати чекиниш 
билмайдиган, жуда катта олим. Яна Зуҳриддин 
аканинг олимлиги одамийлиги, одамийлиги 
олимлиги билан уйғундир. Бу жуда муҳим жи-
ҳат. Негаки, баланд, уйғоқ сўз айтган олимлар-
нинг ҳаммаси ҳам одамий бўлавермайди.

* * *
Улуғ пирлардан бўлмиш Абдухолиқ Ғиж-

дувонийнинг шогирдларидан бири Хожа 
Муҳаммад Ориф ар-Ревгарий шундай ҳик-
матни аждодларига мерос қолдирган: 
“Илм олинг, илмни ўргатинг, ҳар илмники 
ўрганибсиз, унга амал қилинг, ҳар амални 
сидқу ихлос билан адо этинг”. Ҳа, Зуҳрид-
дин Исомиддинов шу ақидага содиқ қолган 
ориф устозлардандир.

Илмингиз бундан-да зиёда, умрингиз 
бундан-да барокатли бўлсин, азиз устоз!

Дилмурод ҚИРҒИЗБОЕВ,
публицист.

СИЙРАТ

ЗУККО ВА ЗАКИЙ ОЛИМ
ёки миллат ва адабиёт фидойиси Зуҳриддин ИСОМИДДИНОВ ҳақида сўз

Ҳар бир жамиятда инсон қадри 
ва унинг ҳақ-ҳуқуқларини таъмин-
лашнинг асосий воситаларидан 
бири ижтимоий ҳимоя тизимидир. 
Ижтимоий ҳимоя нафақат мод-
дий ёрдам беришни, балки инсон-
нинг шахсий манфаатлари, меҳ-
натга бўлган ҳуқуқлари, соғлиғини 
муҳофаза қилиш ва муносиб ҳаёт 
даражасини таъминлашни ҳам на-
зарда тутади. Ўзбекистонда сўнгги 
йилларда ушбу йўналишда амалга 
оширилаётган ишлар жамият та-
раққиёти ва адолатли муносабат-
ларни шакллантиришда муҳим аҳа-
мият касб этмоқда.

Сўнгги йилларда Ўзбекистонда иж-
тимоий ҳимояни такомиллаштириш ва 
инсон қадрини устувор мақсад сифа-
тида белгилаш бўйича қатор чора-тад-
бирлар амалга оширилмоқда. 

2023 йилда Шавкат Мирзиёев та-
шаббуси билан Ижтимоий ҳимоя мил-
лий агентлиги ташкил этилиб, мамла-
катимизда ижтимоий ҳимоя соҳасини 
такомиллаштириш, аҳолининг эҳтиёж-
манд қатламларини қўллаб-қувват-
лаш ва ижтимоий адолатни таъмин-
лаш мақсадида бир қатор ислоҳотлар 
амалга оширилмоқда. Бу ислоҳотлар-
нинг муҳим натижаларидан бири бу 
сўзсиз Ижтимоий ҳимоя миллий агент-
лигининг ташкил этилиши бўлди, де-
сак муболаға бўлмайди. Ушбу агент-
лик ижтимоий ҳимояни марказлашти-
риш, тизимни рақамлаштириш ва уни 
аҳоли эҳтиёжларига мослаштиришда 
муҳим роль ўйнамоқда.

Аслида, аҳолини ижтимоий ҳи-
моя қилиш, ногиронлиги бўлган шахс-
ларни қўллаб-қувватлаш давлат сиё-
сатининг устувор йўналишларидан 
биридир. Юртимизда аҳолининг им-
конияти чекланган, ижтимоий ҳимояга 
муҳтож қатламини тўлақонли қамраб 
олиш, уларга кўрсатилаётган кўмак 
сифатини янги босқичга кўтариш ма-
саласи ислоҳотлар негизини ташкил 
этмоқда.

Яқин йилларгача жамиятимизда 
имконияти чекланган кишиларга дав-
лат идоралари, давлат хизматчилари-
нинг муносабати аянчли ҳолатда эди, 
десак хато бўлмас. Давлатимиз раҳ-
барининг ғамхўрлиги, эҳтиёжманд ои-
лалардаги муҳитни, кайфиятни яхши 
билиши натижасида юқорида келти-
рилган ижтимоий ҳимоя билан боғлиқ 
масалалар бўйича ҳам бутунлай янги 
тизим яратилди.

 Хусусан, кам таъминланган ои-
лаларга нафақа белгилаш асослари 
аниқ қилиб қўйилди. “Ижтимоий ҳимоя 
ягона реестри” ахборот тизими ишга 
туширилиб, кам таъминланган оила-
ларни аниқлаш ва уларга манзилли 
ёрдам кўрсатиш бошланди. Очиқ-
лик, тенглик, адолат тамойилларига 
қатъий амал қилиш вазифаси белги-
ланди. 

Алоҳида таъкидлаш керакки, бу 
рақамлар нафақага муҳтож оилалар 
сони ортганини эмас, балки эҳтиёж-
манд оилаларга ижтимоий ҳимоя етиб 
бораётганини англатади. “Имконияти 
чекланган кишилар” деган тушунча 
давлат ва жамиятнинг ногиронларга 
бўлган тор, бир ёқлама муносабатини 
ифодалаб келган бўлса, янги ислоҳот-
лар даврида, аввало, қонунчилик ўз-
гариб, “ногиронлиги бўлган шахслар” 
деган тушунча юзага келди.

 Шу асосда давлат ва жамият но-
гиронларга имконияти чекланган-
лар, деб эмас, балки шахс сифа-
тида муносабатда бўлишга ўтди. 
Бу муносабат унинг ҳуқуқлари тан 
олингани ва рўёбга чиқиши учун 
имконият яратилаётганини англа-
тади. Мана шу учта мисол мам-
лакатимизда ижтимоий ҳимоя ма-
саласига муносабат, эътибор ва 
масъулият тубдан ўзгаргани, муам-
моларни яшириш эмас, балки ҳал 
қилиш учун ҳам ҳуқуқий, ҳам ама-

лий жиҳатдан изчил чоралар кўри-
лаётганининг исботидир.

Ижтимоий ҳимоя тизими самара-
дорлиги ва манзиллилигини ошириш 
орқали ижтимоий ҳимояни маҳалла 
даражасигача ташкил этиш бўйича ти-
зимли ислоҳотлар амалга оширилди. 
Аҳолини ижтимоий ҳимоя қилиш со-
ҳаси янги босқичга олиб чиқилиб, 
ягона марказлашган тизим сифатида 
шакллантирилди.

Республиканинг 208 та туман (ша-
ҳар)ларида “Инсон” марказлари ва 
ҳар бир маҳаллада  ижтимоий хо-
димлар фаолияти йўлга қўйилди. Ма-
ҳалла даражасида 12 тоифадаги иж-
тимоий ҳимояга муҳтож оилаларга 
100 дан ортиқ ижтимоий хизматлар ва 
ёрдамлар кўрсатиш тизими яратилди.

Ногиронлиги бўлган шахсларга кў-
маклашиш, жамиятга интеграция қи-
лиш, сифатли протез-ортопедия ва 
реабилитация воситалари билан таъ-
минлаш тизими такомиллаштирилди. 
Протез-ортопедия мосламалари ва 
реабилитация қилишнинг техник во-
ситалари турларини 18 тадан 30 тага, 
қоплаб бериладиган маблағлар миқ-
дори ўртача 10 бараваргача оши-
рилди.

Энг муҳими – инсонларга зарур 
воситаларни электрон тарзда ўз-
лари танлаб олиш имконияти яра-
тилди. Бунда муҳтож шахсларга вау-
чердан (давлат томонидан қоплаб 

бериладиган маблағдан) фойдалан-
ган ҳолда электрон тижорат (“ПОМ 
Маркет” платформаси ва “Узум мар-
кет”) орқали  тегишли протез мосла-
маси ёки реабилитация воситасини 
ўз танловига кўра бевосита ўзи, қо-
нуний вакили ёки ижтимоий ходим-
лар кўмагида харид қилиш имкони 
яратилди.

Республика бўйича 66 та ихтисос-
лаштирилган мактабгача ва мактаб 
таълим ташкилотларида ногиронлик-
нинг оғир турларига эга бўлган бола-
лар учун “Ғамхўрлик” гуруҳлари таш-
кил этилди. Мазкур гуруҳларга 500 
дан ортиқ оғир турдаги ногиронлиги 
бўлган болалар йўналтирилган. 

2021 йилдан ҳозирга қадар 2481 та 
етим болалар ва ота-она қарамоғидан 
маҳрум бўлган болалар давлат томо-
нидан уй-жойлар билан таъминланди 
(418 млрд 988 млн сўм маблағ сарф 
этилган). Жорий йилда шу мақсадда 
давлат бюджетидан 140 млрд сўм, 
Ижтимоий ҳимоя давлат жамғармаси-
дан эса 42 млрд сўм, жами 182 млрд 
сўм маблағ ажратилди.

Жорий йилда 775 нафар болалар 
уй-жой билан таъминланди ва йил-
нинг сўнггига қадар яна 15 нафар бо-
лани турар жойлар билан таъминла-
ниши режалаштирилган.

Тазйиқ ва зўравонликка учраган 
шахсларга ижтимоий хизматлар кўр-
сатиш амалиёти тубдан ўзгартирилди. 

Тазйиққа учраганларга уч босқичли 
“маҳалла-туман-вилоят” тамойили 
асосида комплекс ижтимоий хизмат-
лар кўрсатиш тизими жорий қилинди. 
Эндиликда,  тазйиқ ҳолати доимий 
ўрганилиб, кузатиб борилади, ҳимоя 
ордери талаб қилмасдан ижтимоий 
хизматлар кўрсатилади, ариза талаб 
этмаган ҳолда бошпана ва чуқур реа-
билитация қилиш учун психологик ва 
ҳуқуқий хизматлар кўрсатилади. 

2024 йил 1 майдан бошлаб реестрга 
киритилган ёлғиз кексалар ва ноги-
ронлиги бўлган шахсларга ҳар ойлик 
уй-жой-коммунал хизматларга тўлаш 
бўйича компенсация ҳамда озиқ-ов-
қат маҳсулотлари ва шахсий гигиена 
товарлари учун ҳар ойда қўшимча 
пул тўловлари ўрнига, ёлғиз кексалар 
ва ногиронлиги бўлган шахслар учун 
648 минг сўмлик моддий ёрдам жорий 
этилди.

Албатта, такшил этилганига кўп 
бўлмаса-да ижтимоий ҳимоя миллий 
агентлиги Ўзбекистонда аҳолини иж-
тимоий қўллаб-қувватлаш соҳасидаги 
энг муҳим институтлардан бирига ай-
ланмоқда. Унинг фаолияти нафақат 
инсон қадрини эъзозлаш, балки жа-
миятда ижтимоий барқарорликни таъ-
минлашга хизмат қилади. Агентлик-
нинг шаффоф ва самарали ишлаш 
тизими аҳоли фаровонлигини оши-
риш йўлидаги муҳим қадамдир. Бу эса 
мамлакатнинг умумий тараққиёти ва 
аҳолининг ижтимоий эҳтиёжлари таъ-
минланишида катта аҳамиятга эга.

Ислом АСИЛБЕКОВ.

ИЖТИМОИЙ ҲИМОЯ

ИНСОН ЈАДРИ – УСТУВОР ВАЗИФА

УЮШМА ФАОЛИЯТИДАН

Ўйлаб кўрсам, ҳамиша ҳаракат, ташвиш 
ва қувончда ўтган умрга, босиб ўтилган 
йўлга қараб ҳам қўймабмана... Журналист 
сифатида имзо чекиб биринчи бор иш ҳақи 
олганимга ҳам 53 йил, почтадан қалам ҳақи 
келганига эса 63 йил бўлибди. Журналист 
учун аслида ишлаган йилларини акс этти-
рувчи рақамлар эмас, у қандай ишлагани, 
ундан элга, юртга фойдаси теккан нима 
қолгани муҳим.

Тўртинчи синфда ўқиб юрганимда ҳовлидаги 
сим ёғочга ўрнатилган карнайдан фойдаланиб 
мактаб радиоузелини ташкил қилишни таклиф 
қилдим. Директор рухсати, физика ўқитувчиси 
ёрдами, адабиёт муаллими назоратида мактаб 
ҳаётига оид янгиликларни, улар аълочи ва қо-
лоқ ўқувчилар, спорт мусобақалари, аллома-
лар ҳаётидан ҳикоялар каби мавзуларда эди, 
“Диққат мактаб радиоузелидан гапирамиз”, де-
ган сўзлар ортидан ифодали қилиб ўқиб берар-
дим. Кейинчалик дадамга велосипед ўрнига ол-
дирганим “Весна” магнитафонига интервьюлар 
олиб, уларни ҳам симёғочдаги карнай орқали 
қўяр эдим. Ўша даврларданоқ ахборот тарқа-
тиш, ҳақиқатни сўзлашга қандайдир илоҳий 
ички руҳ бор эди менда. Кейинчалик, ТошДУ 
(ҳозирги ЎзМУ)нинг журналистика факульте-
тини битирмай туриб ишлай бошлаганимдан 
ҳозиргача ана ўша болаликдаги эътиқод ку-
чайди, менга фаолиятимда маёқ бўлди ва бо-
шимга кўп ташвишлар ҳам келтиргани ҳам бор 
гап.

Журналист ким у? Расмий хужжатларда 
қайд этилганидек, “ахборот изловчи, қайта иш-
ловчи ва тарқатувчи”ми? Бу ҳам керак. Аммо у 
аввало жамият – кўзгуси. Парда ортидаги во-
қелик ва ҳолатларни ҳам пайқай оладиган кўз! 
У имо-ишорадан товуш топиб тинглай олади-
ган қулоқ! Журналист ўзини кўриб кўрмасликка, 
эшитиб эшитмасликка олишга ҳаққи йўқ. Уни 
жамиятга кўрсатиши, эшиттириши шарт! Шун-
дагина холислик, ҳақчиллик, адолат каби ту-
шунчалар тўлақонли маъно касб этади. Чунки 
журналистнинг виждони – ҳақиқатнинг кўзи.

Аммо мен, ҳамкасбларим виждони, журна-
листик виждони ҳамиша ҳам ҳақиқатнинг кўзи 
бўла олдикми?

Фаолиятим давомида мендаги ҳақиқат кўзи 
неча-неча бор зарбаларга учрамади. Ёлғон 
маълумотлар билан фельетон чоп этдилар, 
туҳмат, исботи йўқ “далиллар” тўқиб жиноий иш 
қўзғадилар. Неча бор ҳукумат идораларида му-
ҳокама бўлдим. Босим билан бир инсонга туҳ-
мат қилишга мажбурлаб босим қилдилар. Мут-
лақо асоссиз камситиш, жамиятдан четлатиш, 
вазифамдан озод этиш каби хўрланган кун-
ларни ҳам кўрдим. Ва не бахтки, Яратганнинг 
ҳизбу ҳимояси ва ҳаётда адолатли инсонлар 
борлиги туфайли ҳар гал ғолиб чиқдим. Амал-
дорларнинг қўзғатган жиноий ишлари, ноқону-
ний қабул қилган қарорлари, адолатсиз буй-
руқлари... бекор қилинди. Лекин, инсон деган 
мавжудотнинг феъли ўзгача экан. Йиқитиш-
ган жойидан туриб яна ўша, қонига сингган рух 
кўрсатган йўлдан давом этаверар экан. Бил-
мадим, бундай ҳаёт тарзи фақат элга кўз, қу-

лоқ бўламан деган журналистгагина хосмикан? 
Холбуки, неча бор жарга қулатганларида, бас, 
энди бу касбни тарк этаман, деган изтиробли 
фикр вужудимни қийноққа солган. Аммо виж-
дон йўлига, амрига қарши туриб бўлмасди. Яна 
ва яна болаликда танлаган йўлдан қолмасдим.

Атрофга қарайман. Мен кабилар бир эмас. 
Гарчи тақдирлар турлича  бўлсада бир йўлдан 
бораётган сочлари оқарган, уст-бошлари униқ-
қан, соғлиғи ҳам бир қадар, аммо кўзлари, қал-
бида олов алангаси тафтидан “ҳақиқат”, “адо-
лат”, “холислик” деб аталувчи ҳарорат тара-
лаётган ҳамкасбларимни кўраман. Улар кўп 
бўлмаса-да, муҳими – бор! Демак, журналис-
тика уйғоқ, у яшайди, давом этади.

Тақдирни қарангки, мен телевидение, га-

зета, интернет деб аталмиш оммавий ахбо-
рот воситалар кўчасини кездим. Балки, шунинг 
учунми, уларнинг барчасидаги ютуқларни ҳам, 
оғриқларни ҳам юрагимдан ўтказаман.

Бу кунлар ўтар кетар, дея ўзимни овутаман. 
Аммо ... газеталар адади, обуна жараёни, шу 
соҳанинг фидойи журналистлари оғирроқ аҳ-
волга тушиб қолганини кўриш, кузатиш қанча-
лар оғир. Бунинг боиси – халқ газета ўқимай 
қўйди! Кечагина эмасмиди, даврий нашрлар 
сотиладиган дўконча олдида турнақатор нав-
батда турилгани. Кечагина эмасмиди, етакчи, 
ўқимишли газеталар ўша пайтлари 23-25 мил-
лион аҳолиси бўлган мамлакатда бир мил-
лиондан зиёд ададда чоп этилгани? Кечагина 
эмасмиди, газетада босилган танқидий – тах-
лилий мақолалар тегишли тартибда муҳокама 
бўлгани. Йўқ, мен ўтмишни қумсашдан йироқ-
ман. Аммо ҳаёт ҳақиқатидан ҳам кўз юмиб бўл-
майди.

“Телевидениеда шундай дейишди”, дер эди 
халқ бирор мавзуда баҳслашса. У телеахбо-
ротни мунтазам кузатар ва унга ишонар эди.

Энди-чи? Мамлакат миқёсидаги газеталар 
адади (3-4 та ҳукуматга дохил нашрларни ҳи-
собга олмаганда) 3-4 минг нусҳа атрофида... 

Телевизорни кўрувчилар сони ҳам кундан-
кун камайиб боряпти.

Нима бўлди ўзи? Смартфон деган бало бар-
чани “сеҳрлаб” қўйдими? Ҳали юролмайдиган 
ва бир сўз айтолмайдиган чақалоқ ҳам ундан 
мультфильм кўради, ўйин ўйнайди.

Оила аъзолар бир дастурхон атрофида 
ўтирса-да, барчаларининг “ўз виртуал олами” 
бор. Мулоқот, тарбия, меҳр-мурувват ўрнини 
ўша “сеҳргар” эгаллади.

 Бу ғоят аянчли ва назаримда яна ўн йил-
ларда ҳам ўнглаб бўлмас салбий оқибатларга 
олиб келадиган офат!

Биргина мисол. Смартфон туфайли савод-

сизлик авж оляпти. Саводни мактабда ўргати-
шадику деманг, савод асосан ёзиш ва ўқиш ту-
файли шаклланади.

Газеталар сони ва адади қисқариши, интер-
нет журналистикаси кенгайиши таҳлилий жур-
налистикага тахдид бўлди. Ҳамкасблар ора-
сида ахборот ёзиш билан чегараланиб, таҳли-
лий – танқидий мақолалар, суриштирув, очерк 
сингари жанрларида қалам тебратадиганлар 
борган сари йил сайин эмас, кун сайин кама-
йиб боряпти.

Босма нашрлардаги обуна билан боғлиқ иш 
ҳақининг даражаси журналистларнинг касбини 
ўзгартиришига, масалан, ахборот хизматла-
рига ўтиб кетишига сабаб бўляпти. Бу ҳам жур-
налистикамизга салбий таъсир кўрсатмоқда.

Сўнгги йиллар ўзбек журналистикасида му-
росасозлик анъанаси мустаҳкамланмоқда. 
“XXI АСР”, “Hurriyat”, “Ishonch”, “Миллий тик-
ланиш” каби саноқли нашрлардан ташқари 
босма ОАВлари ўта сипо. Гўё давлат, халқ ман-
фаатларига зид воқелик, коррупция, порахўр-
лик, масъулиятсизлик, қўшиб ёзиш каби ҳо-
латларни “сезишмайди”. Бу аввало касбий аҳ-
лоқ меъёрларига мутлақо зиддир. Журналист 
кўриб, билиб турган ҳодисаларга бефарқ бў-
лишга ҳаққи йўқ. Аммо бир қатор сабаблар, 
жумладан, муаммо қолиб, уни кўтариб чиққан 
журналист шахси билан шуғуллана бошлаган-
лари туфайли касбий талаб, ахлоқ меъёрла-
рида ўзгариш рўй берди. “Менга нима, буни ба-
рибир ҳал этиб бўлмайди”, “катталарга ёмон 
кўриниб нима қиламан” деганга ўхшаш тушун-
чалар сингиб боряпти, қалам аҳлига.

Ўзбек медиа матбуотидаги яна бир оғриқли 
нуқта шундаки, дезинформация, сохта янги-
ликларга қатъий муносабат, маъмурий жавоб-
гарлик қўллаш камдан кам учрайди. Фалончи 
ишдан бўшатилди, пистончи чет элга қочиб ке-
тибди каби ахборотлар ёлғонлиги тез орада 
ошкор бўляпти. Лекин “ёлғончи” ОАВ ҳеч нарса 
бўлмаганидек қолмоқда. На раддия, на узр ва 
унга нисбатан жазо... Оқибатда масъулият, жа-
вобгарлик ҳисси каби қадриятлардан узоқлаш-
моқда, ўша ахборот тарқатувчи. Бу эса ҳеч шуб-
ҳасиз “фейк” усталарини рағбатлантиришдир.

Оллоҳга шукрки, замонамиз тинч. Осмони-
миз мусаффо. Бу баландпарвоз гаплар эмас. 
Тинчликнинг қадрини ташвишли кунларда чу-
қур ҳис қилади инсон.

...2000 йил Саросиё ва Узун туманларига 
жангарилар гуруҳи бостириб кирганида бир 
ой ҳар куни жанг майдонларидан репортаж-
лар бериб бордим. Тасвирчи Шухрат Мирза-
каримов билан хавф хатарли ҳолатларда иш-
ладик. Отишмалар чоғи воқеликни тасмага 

муҳрладик, интервьюлар олдик. Ўшанда ҳар 
икки томондан қандай ҳалок бўлаётганлари-ю, 
душманнинг чекиниш чоғи ташлаб кетилган 
жасадларини кўрдик. Бу мудҳиш, кўнгилсиз во-
қеликларнинг барчаси видеотасвирларини те-
левидение архивига топширганмиз. Бир қисми 
“Ахборот” дастурида кўрсатилган. Ўшанда мен 
жанговор ҳаракатларнинг бориши ҳақидаги ҳар 
бир сўз ва тасвирни халқ интиқлик билан ку-
затиб, кутиб турганини, қалбан ҳис қилиб зим-
мамда, балки тақдиримдаги энг масъулиятли 
кун ва соатларни бошдан кечираётганимни би-
лар эдим.

Тинч даврларда ҳам, аммо хавфли ҳудуд-
лар: Минбулоқ нефт фаввораси, Шоҳимар-
донни сел олаётган кунлар, Бойсун газ кони-

даги техноген авария... Уларнинг ҳар бирини 
журналист  қисмати деб қабул қилганман. Бун-
дай ҳолатларда ахборот олиш, қайта ишлаш, 
тарқатиш 50 йиллик фаолиятимдаги энг масъу-
лиятли давр бўлди. Буни англаб, кейин бир сўз 
айтдим, бир тасвир кўрсатдим. Эфир ортида 
қанча тасвиру-гаплар қолиб кетгану... Улар ва-
тан манфаати, халқ кайфияти, журналистик аҳ-
лоқ туфайли эди. 

Бир гал мамлакат махсус хизмат раҳбари-
нинг ўринбосари (у киши ҳозир нафақада) мени 
дарғазаб бўлиб сўроққа тутди.

— Сен кимга ишлаяпсан, – деди у сўкиниб. 
— Нега бизнинг ҳалок бўлган аскарларни ҳам 
тасвирга туширяпсан!

Мен жанг оний воқелик, тасвирлар эса тарих 
эканини, эфирга уларнинг ҳаммаси берилмас-
лигини ҳарчанд уриниб тушинтира олмаган-
ман.

“У ҳақида гапирмайсан, буни кўрсатмайсан”, 
каби босимлар ҳам бўлади, журналистга. Бу 
шубҳасиз, масъулларнинг “юқорининг муноса-
бати” дан чўчиши туфайли рўй берарди. Ҳа, му-
роса йўлидан юрганим ҳам бўлган. Лекин ба-
рибир имкон топиб, лозим деб ҳисоблаганим – 
фикримни айтиб, тасвирни кўрсатганман.

Журналист фақат ахборот тарқатувчигина 
эмас, унинг ҳар бир воқелик, далилга нисбатан 
ўз муносабати бўлиши керак, деб ҳисоблай-
ман. Аммо бу муносабат, аввало, Ватан ман-
фаатига мос тушиши лозим.

Журналист воқеликни ифодалашда сўз тан-
лаш маҳоратини ишлатиши, тилимиздаги бой 
заҳирадан ўринли фойдаланиши зарур. Бунинг 
учун эса луғат, изоҳли луғат, бадиий асарларни 
ҳар доим ўқиб бориши талаб қилинади.

Журналист, ҳақ сўзи учун босимга учраш 
ҳоллари кузатилади. Босимнинг кўринишлари 
турлича. Мен ҳаёт ва фаолиятим давомида 
уларга дош беришга ҳаракат қилдим. Чидадим 

таржимаи ҳолимни тилка пора қилдилар. Сабр 
билан кутдим. Аммо, бир гал мен қолиб ҳатто 
фарзандларим билан шуғуллана бошлашди. 
Ана ўшанда сукутнинг, жим туришнинг исми 
қўрқоқлик эмаслигини билдирдим.

Очиғи, муаммо қолиб, айнан муаллиф би-
лан шуғуллана бошлаганларида руҳий тушкун-
ликка учрайман. Ўзимда ўта толиқиш сезаман. 
Баъзида маълум муддат бирор нарса ёзмай 
қўяман. Адолатсизлик, натижасизлик қалбимни 
жароҳатлайди. Ўзимни мағлублардек ҳис қи-
ламан. Шундай пайтларда бир сўз, мухлис, 
ўқувчи, томошабиннинг бир сўзи мени “даво-
лайди”: “кўрдим” ёки “ўқидим”, ҳақ гапни айтиб-
сиз, деган. Бундан ортиқ эътироф борми? Ас-
лида шу юрт, эл манфаати учун таваккал қилиб 
“бошни кундага қўйиб” ўша сатрларни ёзасан, 
тасвирларни ошкор қиласан. Улар буни ёқлаяп-
тими, демак сен ғолибсан! Бундан ортиқ бахт, 
қувонч борми журналист учун?

Бу жамият талаби. У ҳеч қачон ўзгармаган. 
Ҳамиша ҳақиқатни, ҳақ сўзни кутган ўқувчи. Ҳо-
зир ҳам шундайми? Назаримда журналистла-
римиз масъулистини “унутиб” қўяётгандек. Бу-
нинг асосий сабабларидан бири – журналист 
сўзига бўлган муносабат, у кўтарган муаммога 
расмийлар ёндашуви. ОАВ харчанд бонг ур-
масин, масъуллар муаммони ҳал қилмас экан, 
халқда журналистикага ишонч йўқолиб бораве-
ради. Бу даврнинг энг оғриқли масалаларидан 
бири, деб ҳисоблайман. Истиқбол-чи? Қанча-
лар умидбахш бўлмай, жамият, давлат журна-
лист айтган хақ сўзга холис муносабатда бўл-
мас экан, бундай журналистиканинг келажаги 
мажрух.

Яқинда Хитойда бўлдим. Пекиндаги халқ ку-
тубхонасида сунъий интеллект билан савол-
жавоб қилиш имкони яратилибди. Мен ҳам 
бундан фойдаландим. Ўзбекистон – Хитой иқ-
тисодий муносабатлари ҳақида сўрадим. У до-
на-дона қилиб мен илгари билган рақамларни 
айтди. Қойил қолдим. Босма нашрлар кела-
жаги, футбол бўйича Ўзбекистон терма жамоа-
сининг жаҳон чемпиони бўлиши ҳақидаги са-
волларимга анчагина ўйланиб, сўнг “фикрини” 
айтди. Қизиқ, ҳар бир саволга сунъий инте-
лектдан жавоб топа олсак, унда вақти келиб, 
умуман ОАВлари керак бўлмай қолмайдими?! 
Чунки йил сайин ахборот олишнинг техник им-
кониятлари кенгайиб боряпти. Бу кетишда 
сунъий интелектдан ҳар бир фуқаро тўғридан-
тўғри фойдалана оладиган вақт жуда тез етиб 
келади-ку!

Аммо хеч қачон, хеч қандай сунъий интел-
лект инсоний ҳис-туйғу, меҳр ва ғазаб, ҳам-
дардлик ва қасос каби яна кўплаб руҳий ҳо-
латларни англай олмайди. Демак, унинг “хуло-
са”лари қуруқ, фақат рақамли дастурларгагина 
асосланади. Ҳаёт эса жонли эволюция, асло 
рақамли технология эмас. Демак ҳали инсон-
нинг мулоқот, ҳаётий туйғуларига асосланган 
журналистика яшайди. Фикр, ахборот алмашув 
журналистикаси, уни тарқатувчи журналист 
касби йўқолмайди.

Биз қайси даврда яшамайлик, ҳақ сўз, холис 
фикр, адолатга эҳтиёж сўнмайди ва у ҳаёт, биз 
нафас олаётган ҳаво каби абадийдир.

Муҳаммаджон ОБИДОВ,
Ўзбекистонда хизмат кўрсатган журналист.

ДИЛДАГИ ГАПЛАР

ЭЛНИНГ, ЖАМИЯТНИНГ 
КЎЗИ ВА ҚУЛОҒИ БЎЛЯПМИЗМИ?

Умр ўткинчи. Умр қисқа. Умр – карвон. 
Умр – оқар дарё. Лекин ҳар кишики, касбига 
садоқат намоён этиб, эл хизмати йўлида, 
сидқидилдан вазифасини бажариш виждо-
ний иш.   

“Журналистлик тоши жуда оғир, нони 
ғоят қаттиқ. Шунга чидаганлар журналист 
бўлади. Модомики шу касбни танладими, 
қийинчиликларига, калтакларига ҳам, ро-
ҳатига ҳам чидаши керак”, дейди Ўзбекис-
тонда хизмат кўрсатган журналист, ЎзА Бош 
директори, сенатор Абдусаид Кўчимов, 
“Hurriyat” газетасининг 11-декабрдаги 49-со-
нида эълон қилинган Наргиза Азизова би-
лан суҳбатда.  

Дарҳақиқат, ана шундай тоши оғир, нони қат-
тиқ соҳада салкам 50 йилдан буён журналис-
тика сохасида меҳнат қилиб келаётган устоз 
журналистлар Сирдарёда ҳам кам эмас. 

Ўзбекистонда хизмат кўрсатган журналист 
Холида Пардабоевани бугун нафақат Сирдарё 
вилоятида, республика миқёсида ҳам били-
шади, эътироф этишади. Бунга қуйидаги омил-
лар асос бўла олади.  

Биринчидан, Ўзбекистонда хизмат кўрсатган 
журналист Холида Пардабоева умри давомида 
“Янги Сирдарё” (аввалги “Сирдарё ҳақиқати”) 
газетасига содиқ бўлди. Унинг яхши ва ёмон 
кунларида ҳамнафас, ҳамқадам.

Иккинчидан, ижтимоий-сиёсий, маънавий-
маърифий, Сирдарё воҳаси хотин-қизлари то-
монидан жамиятимизнинг турли жабҳаларида 
амалга оширилаётган ишлар республикамиз-
нинг номдор нашри “Hurriyat” газетаси ва “Сао-
дат” журналида ҳамкасбимизнинг мақолалари 
орқали бўй кўрсатди. 

Учинчидан, унинг ҳар бир мақоласида нафо-
сат, ахлоқийлик, маънавият, маърифат уфуриб 
туриши билан бошқа муаллифлар ижодидан 
ажралиб туради.

Тўртинчидан, у ижодкорлик фаолиятини 
1977 йилдан бошлаган бўлса, 1997 йилда “Йил-
нинг фаол аёли”, 2006 йилда “Атиргул” танлови 
ғолибаси, 1982 йилда “Ўзбекистон Журналист-
лар уюшмаси аъзоси”, 2002 йилда “Шуҳрат” ме-
дали соҳибаси, 2019 йилда “Ўзбекистонда хиз-
мат кўрсатган журналист” унвони, 2023 йилда 
“Маънавият фидойиси” кўкрак нишонига му-
носиб кўрилган фидоий журналистлардандир. 
Шунга қарамай камтарликни, оддийликни ўзига 
ҳамрох қилиб олган. Бу ҳар кимнинг ҳам қўли-
дан келадиган ҳислат эмас. 

Бешинчидан, қахрамонимиз журналистикани 

касб деб эмас, ҳаётининг мазмуни деб билади. 
Олтинчидан, Холида Пардабоева ҳар 

юмушни шиддат, шижоат, меҳр-муҳаббат, масъ-
улият билан бажаришда, ўз навбатида ижодий 
сермаҳсулликда кўпларга ўрнак ва намунадир. 
Бунга вилоят ва республиканинг номдор га-
зета ва журналларида муттасил мақолалар чи-
қариш асно 2015 йилда “Сирдарё наволари”, 
2021 йилда “Оналик бахти”, 2023 йилда “Дунё 
кезиб...” номли китобларни нашр эттирганлиги-
дан ҳам билиш мумкин. Чоп этилган китоблар 
эса ҳаётий воқеиликларга дунё кезиб орттирган 
тажрибалари, чиқарган хулосалари асосида-
лиги таҳсинга лойиқ.

Холида опа жонкуяр она сифатида бир қиз 
ва бир ўғилни муносиб тарбиялади. Ҳар икки 
фарзанди ҳам олий маълумотли етук мутахас-
сис бўлди.

Бугун айрим ижодкорларда камнамо бўлган 
касб этикаси ва касбга масъулият хисси Ўзбе-
кистонда хизмат кўрсатган журналист Холида 
Пардабоевага хос хусусият десак янглишмай-
миз. У шу кунларда қутлуғ 70 ёшини қарши ол-
моқда.  Маҳоратли, қалами ўткир устозимизни 
муборак ёши билан самимий табриклаймиз. 

Баҳром БОЙМУРОДОВ,
 “Янги Сирдарё”, “Новая Сырдарья”

 газеталари бош муҳаррири,
Ўзбекистон Журналистлар уюшмаси аъзоси.

“ЖУРНАЛИСТИКА – МЕНИНГ ҲАЁТИМ”
– дейди “Ўзбекистонда хизмат кўрсатган журналист” Холида ПАРДАБОЕВА

Мухлислар қалбидан жой олган қа-
ламкашларнинг янги асарлари нашр эти-
лиши адабиёт ихлосмандлари учун ми-
соли байрам бўлади, катта қувонч ба-
ғишлайди.

Бердақ номидаги Қорақалпоқ давлат 
университетида Қорақалпоғистон халқ 
ёзувчиси, Бердақ номидаги давлат муко-
фоти лауреати, Ўзбекистон Ёзувчилар 
ва Журналистлар уюшмалари аъзоси 
Муродбой Низановнинг “Тутқин” романи 
ҳамда “Ийрим” қиссаси тақдимоти бў-
либ ўтди.

Тақдимотда университетнинг Қорақалпоқ 
филологияси ва журналистика факултети 
профессор-ўқитувчилари, талаба-ёшлар, 
ёзувчи ва шоирлар иштирок этди.

Тадбирда Қорақалпоғистон Ёзувчилар 
уюшмаси раиси К.Каримов,  университетнинг 
Қорақалпоқ адабиёти кафедраси доцент-
лари Ж.Қаниязова, Ж.Сағидуллаева ва бош-
қалар ёзувчи Муродбой Низановнинг бу янги 
асарлари ҳам долзарб мавзуларда ёзилгани, 
эзгу ғояларни тарғиб этиши, адибнинг қаҳра-
монлар яратишдаги маҳорати ҳақида гапир-
дилар.

“Ийрим” қиссасига ХIХ аср ўрталарида бў-
либ ўтган ҳаётий воқеалар асос қилиб олин-
ган. Ҳар бир инсон ўз эзгу ғоясига ҳушёрлик 
билан амал қилиши кераклигини моҳир адиб 
машҳур полвон ва боғбон Жанаберганнинг 
шахсий тақдири орқали очиб беради.

“Тутқин” романига эса 1839–1840 йиллар-
даги тарихий воқеалар асос қилиб олинган.

Тақдимотда ёзувчи янги китобларининг 
ёзилиш жараёнлари ва келажак режалари 
ҳақида гапирди. Шунингдек, мухлисларни қи-
зиқтирган саволларга жавоб берди.

Нурафшон шаҳридаги Ўзбекистон Журналистлар уюшма-
сининг Тошкент вилояти бўлимида ҳам таниқли ижодкор, 
матбуот жонкуяри Қорахон Жўраевнинг “Эзгулик йўлида” ки-
тоби тақдимоти бўлиб ўтди.

Таъкидлаш керакки, Қ.Жўраев халқ таълими соҳасидаги қа-
рийб қирқ йиллик фаолияти даврида умумтаълим мактаби 
ўқувчиларига математика фанидан дарс бериш билан бирга, 
Ўртачирчиқ туманининг “Машъал” ва Ўзбекистон Респуб-
ликаси Вазирлар Маҳкамасининг “Нурли жол” газеталарида 
ҳаётнинг турли жабҳаларидаги фидойи инсонлар, миллатлар 
ўртасидаги тотувлик, давр қаҳрамонлари ва касб жонкуяр-
лари тўғрисидаги мақолалари билан қатнашиб келган.

Ҳаётий воқеаларни ҳамда буюк алломалар ҳақидаги маълумот-
ларни ўзида мужассам этган  “Эзгулик йўлида” китоби тақдимотида 
“Нурли жол” газетаси бош муҳаррири Ғуломназар Юсупов, Респуб-
лика Қозоқ Миллий маданий маркази раҳбари Серикбай Усенов 
ҳамда ходимлари, “Адабиёт зиёси” газетасининг бош муҳаррир ўрин-
босари Зоҳиджон Олов, журналистлар, китоб муаллифининг яқин қа-
риндошлари ва шогирдлари иштирок этди.

Сўзга чиққанлар китоб муаллифининг ибратли ҳаёт йўли ва фао-
лияти ҳақида гапирдилар. Муаллиф “Эзгулик йўлида” китобининг 
яратилиши тарихи билан ўртоқлашди. 

Тадбир иштирокчилари Қорахон Жўраевни 80 ёшга тўлиши ва 

янги китоби билан қизғин табрикладилар. Дўсту қадрдонлари, шо-
гирдлари чуқур миннатдорчилик изҳор этиб, гул ва эсдаликлар тақ-
дим этдилар.

Ўзбекистон Журналистлар уюшмаси ахборот хизмати.

ЯНГИ КИТОБЛАР ТАҚДИМОТИ

БУЮК АЖДОДЛАРИМИЗ

“Ўтмиши кўмилган миллатнинг
истиқболи ҳам зулмат пардаси

остидадир”.
Ҳерман ВАМБЕРИ

2024 йил 12 сентябрь куни Ўзбекис-
тон Республикаси Президенти Шавкат 
Мирзиёевнинг “Буюк қомусий олим 
ва машҳур давлат арбоби Мирзо Улуғ-
бек таваллудининг 630 йиллигини 
кенг нишонлаш тўғрисида”ги қарори 
эълон қилинган эди. Унга кўра, мам-
лакатимизда жойларда, олий ўқув 
даргоҳларида қизғин учрашувлар, 
мулоқотлар ўтказилди, алломанинг 
қутлуғ хотираси ёдга олинди. Самар-
қандда улуғ олимга бағишланган хал-
қаро конференция бўлиб ўтди.

МИРЗО УЛУҒБЕК ХАЛҚИМИЗНИНГ 
ЭНГ СУЮКЛИ ВА АРДОҚЛИ 
ФАРЗАНДЛАРИДАН БИРИ

“Буюк тарихда ҳеч нарса изсиз кет-
майди. У халқларнинг қонида, тарихий 
хотирасида сақланади ва амалий иш-
ларида намоён бўлади. Шунинг учун 
ҳам у қудратлидир. Тарихий меросни 
асраб-авайлаб ўрганиш ва авлодлар-
дан авлодларга қолдириш давлати-
миз сиёсатининг энг муҳим устувор 
йўналишларидан биридир”, — деган 
эди Ўзбекистон Республикаси Прези-
денти Шавкат Мирзиёев.

Эсимда, 2010 йил эди, Шавкат 
Мирзиёев ўша пайтлар Республикамиз 
бош вазири эдилар, Самарқандда Ра-
садхона ёдгорлиги пойида тарихчи ва қу-
рувчиларни йиғиб, Мирзо Улуғбек ҳақида 
гап очдилар: “Биз Мирзо Улуғбекнинг да-
ҳолик даражасига лойиқ, хос ва мос ёд-
горлик мажмуасини яратишимиз керак. 
Советлар даврида бунёд қилинган маж-
муа тарихий ҳақиқатга мутлақо тўғри кел-
майди”, — дегандилар.

Дарҳақиқат, ўша кезлар мажмуа ғариб 
бир аҳволда эди. Музей заллари дин-
дорлар билан Мирзо Улуғбекнинг зид-
диятлари ва курашини акс эттирувчи 
ёлғон-яшиқ киною драмалар лавҳа-
лари суратлари билан тўлдирилган бў-
либ, худосизликка чорлаб турар эди. Бу 
Мирзо Улуғбек даҳосига зид, туҳмат бир 
ғоя эди. Ахир у Мовароуннаҳр мамлака-
тининг 40 йиллик ҳукмдори, даҳо олим, 
буюк султони эди-ку.

...Қисқа вақтда “Расадхона ёдгорлик 
мажмуаси” янгидан барпо қилинди, у ту-
ристларнинг энг суюкли жойларидан би-
рига айланди. Меҳмонларни худдики 
Мирзо Улуғбекнинг ўзлари кутиб олаёт-
гандек. Пастки майдонда бронзадан қу-
йилган Мирзо Улуғбек тахтиравонда на-
фақат фалакка, балки келажакка, сизу 
бизга кўз тикиб тургандай. Орқада юл-
дузлари чарақлаб турган коинот акс эт-
ган улкан панно бунёд қилинган. Гуллар 
ва яшилликлар оралаб, зиналар орқали 
юқорига, тепага кўтариласиз. У ерда му-
зей ва дунёни лол қолдирган Мирзо Улуғ-
бек даврига гувоҳлик бериб турган ра-
садхона пойдевори ястаниб ётибди. Бу 
ерларда унинг руҳи, нафаси, қадамлари-
нинг излари бор.

“ТАЛЛИ-И-РАСАД”
Мирзо Улуғбекнинг илмий мероси, 

мадрасалари ва расадхона қурилиши 
тўғрисида жуда кўп манбалар сақланиб 
қолган. Уни европалик, россиялик шарқ-
шунос олимлар яхши билишарди. Фа-
қат расадхонани узоқ қидиришди, топа 
олишмади. Чунки у аллақачон нураб, 
ер қаърида қолиб кетган эди. Расадхо-
нани топиш шарқшунос, ҳаваскор архео-
лог В. Вяткинга насиб қилди. Қандай қи-
либ? Чунки у бошқа рус олимларидан 
фарқли ўлароқ, маҳаллий аҳоли билан 
чиқишиб кетган эди. Одамлар Оби Раҳ-
мат ариғи бўйида “Талли-и-расад”, яъни 
“Расадхона тепалиги” борлигини билар 
эдилар. Абу Саид Махсум ва Эгам Хожа 
муллалар В. Вяткинга ўша жойни кўрса-
тишди. 1908-1909 йиллари қазишма иш-
лари бошлаб юборилди ва ниҳоят ХV 
асрга оид Мирзо Улуғбек расадхонаси 
— обсерваторияси, унинг асосий қурил-
маси секстант топилди. Бу ҳақда телег-
раф агентликлари бутун дунёга хабар 
тарқатди. Бу XX аср кашфиёти сифатида 
қабул қилинди.

МУҲАММАД ТАРАҒАЙ ИБН 
ШОҲРУХ ИБН ТЕМУР

Ҳа, Мирзо Улуғбекнинг азон билан қу-
лоғига сингдирилган исми худди шундай. 
Жуда ёшлигидан уни бобоси Улуғбек деб 
эркалаган, суйган ва у айнан шу Мирзо 
Улуғбек номи билан тарихга муҳрланди.

Улуғбек 1394 йилнинг 22 март куни 
ғарбий Эронда, Султония шаҳрида бо-
боси Амир Темурнинг ҳарбий юришлари 
пайтида туғилган. Отаси — Амир Темур-
нинг кенжа ўғли Шоҳрух Мирзо. Онаси 
Хоразмда ҳукмронлик қилган сўфийлар 
сулоласига мансуб Ғиёсиддин Тархон-
нинг қизи Гавҳаршод бегим бўлади. Улуғ-
бек уларнинг тўнғич фарзанди.

Ўша давр таомилига кўра Амир Те-
мурнинг набиралари, жумладан, Улуғ-
бек пойтахтда — Самарқандда Са-
роймулкхоним-Бибихоним тарбиясида 
бўлган. Улуғбек зукко, хотираси кучли, 
адолатпарвар, илм-фанга мойил бола 
сифатида улғайди. Унинг биринчи устози 
шоир, файласуф Ҳамза ибн Али Малик 

Тусий бўлиб, 1405-1411 йилларда сиёсий 
ва ҳарбий ишларни ўргатган. Сўнгроқ му-
нажжим Мавлоно Аҳмад устозлик қилган. 
Лекин Мирзо Улуғбек ўзининг устози си-
фатида Қозизода Румийни тилга олади.

“... ИСЛОМ ОЛАМИНИНГ СУЛТОНИ 
ОЛИМ ИНСОНДИР”

Мирзо Улуғбек жуда эрта, йигирмага 
етиб-етмасдан ҳукмдор ва олим сифа-
тида эл-улусга танилди.

Юқоридаги иқтибос эронлик матема-
тик Ғиёсиддин Жамшид ал-Кошийга те-
гишли. У 1417 йили Мирзо Улуғбекнинг 
таклифига кўра Самарқандга келади ва 
отасига ёзган хатида бу ердаги илмий-
маданий муҳитга юқори баҳо беради, Ху-
росон билан Туркистонни солиштиради. 
Мирзо Улуғбек атрофига йиғилган олим-
лар, мадраса, расадхона, илмий муно-
заралар, Султон ва олимлар ўртаси-
даги муносабатлар ҳақида тўлиб-тошиб 
ёзади: “Ҳазрати олийлари математика-
нинг барча соҳаларини яхши биладилар. 
Бир куни у киши от устида кетаётиб, 818 
йил ражаб ойининг 10-15-кунларига тўғри 
келувчи душанба куни қуёш йилининг 
қайси фаслига тўғри келишини билмоқчи 
бўлдилар. У киши от устидаёқ ёддан бу 
масалани ҳал этиб, ерга тушгач, нати-
жани текшириб кўришни мендан сўра-
дилар. Ҳақиқатан ҳам, бу жумбоқни ҳал 
қилиш учун киши ўз ёдида жуда кўп ра-
қамларни саклаши лозимдир. Бошқа бир 
киши ҳам бу масалани ҳал қилмоқчи бўл-
ган эди, бунга унинг ақли етмади. Бундай 
оғир масалани ҳал этишга менинг би-
рорта ҳам замондошим қодир эмас, буни 
ҳеч ким ҳал эта олмайди. Шуни айтишим 
лозимки, бу илмда у киши беқиёсдир”.

Мирзо Улуғбек Самарқанд, Бухоро ва 
Ғиждувон шаҳарларида улуғвор мадра-
салар барпо қилди. Ғиждувондаги мад-
расанинг пештоқини пайғамбаримиз-
нинг: “Ҳар бир муслим ва муслиманинг 
билим олиши фарздир”, — деган ҳадиси 
безаб турибди.

Самарқанддаги Мирзо Улуғбек мадра-
саси 1417-1420 йилларда қурилди. Мад-
расада диний билимлардан ташқари 
дунёвий илмлар — математика, астро-
номия, тарих, геометрия, мантиқ, турк, 
форс, араб тиллари, фиқҳ ва бошқа фан-
лар ўқитилган.

1420 йили мадрасанинг очилишида 
ўз даврининг машҳур алломаси, мудар-
рис Муҳаммад Хавофий биринчи маъ-
руза ўқиган эди. Шунингдек, ушбу мадра-
сада Қозизода Румий (1360-1437), Ғиё-
сиддин Жамшид ал-Коший (1385-1430), 
Али Қушчи (1402 — 1474), Хўжа Фазлул-
лоҳ Абу Лайс Самарқандий ҳамда Мирзо 

Улуғбекнинг ўзи ҳам илм-фаннинг турли 
соҳаларидан талабаларга маъруза ўқи-
ганлар. Мирзо Улуғбек ўз даврининг энг 
кучли олимларидан 100 га яқинини Са-
марқандга йиғди. Улар мадрасаларда 
таълим бердилар, назарий концепция-
ларни илгари сурдилар, баҳс ва муноза-
ралар қилдилар. Ажойиб бир илмий му-
ҳит яратилди.

Талабалар мадрасани тўлиқ тамом-
лаш учун 8 йилдан то 16 йилгача ўқиган-
лар.

Мирзо Улуғбекнинг мадрасаи олия-
сини битирганларга дипломлар берил-
ган. Ана шундай дипломлардан бири ҳо-
зирги кунда ЎзР ФА Абу Райҳон Беруний 
номидаги Шарқшунослик институтида 
“Р-10683-ш” рақамда сақланади.

Бу диплом мадрасаи олияда таълим 

олган Шамсиддин Муҳаммад Балхий но-
мига берилган бўлиб, уни Қозизода Ру-
мий 838 йил ражаб ойининг ўрталарида, 
яъни 1435 йили февраль ойида ўз қўли 
билан ёзилганлигини қайд қилган.

Мирзо Улуғбек мадрасасини тамом-
лаганлик ҳақидаги диплом нафақат Мо-
вароуннаҳрда, балки дунёнинг барча му-
сулмон мамлакатларида тан олинган.

Айниқса, замона талаби сифатида 
математика ва астрономия илмларини 
ривожлантириш долзарб бўлиб қолди. 
Алалоқибат расадхона-обсерватория қу-
ришга қарор қилинди. Расадхона шаҳар-
дан 5-6 чақирим нарида, Чўпонотанинг 
Кўҳак тепалигида қуриладиган бўлди.

“СИРЛИ ОСМОН ТОҚИГА ИЛК —
ҚЎЙДИ НАРВОН ЎЗБЕГИМ”

Расадхона 1424-1428 йилларда қури-
либ битказилди. Унинг қурилишига, маз-
мун-моҳиятини ойдинлаштириш жараён-
ларига Мирзо Улуғбек шахсан раҳбарлик 
қилган. У ҳукмдор бўлишига қарамасдан, 
олимлар ўртасида ўтадиган қизғин баҳс 
ва мунозараларда фаол бўлган, ўзининг 
фаоллиги, мақоми билан иштирокчи-
ларга босим ўтказмаган. Ҳар бир мута-
хассиснинг мулоҳазаларини эшитган ва 
адолатли, тўғри қарорлар чиқаришга ин-
тилган.

Ғиёсуддин Жамшид ёзади: “Расад-
хона қурилаётган жойда меридиан чи-
зиғини аниқлаш учун ер текисланаётган 
эди. Бу ишга энг моҳир тоштарошлар 
жалб қилиниб, ер текисланди. Биз бу 
ерга меридиан чизиғини аниқлаш учун 
йиғилдик. Дастлаб биз ернинг текис-
лигини аниқламоқчи бўлдик. Ҳазрати 
олийлари давлат таянчи (Аллоҳ унинг 
сиҳҳати ва давлатини барқарор қил-
син), барча аслзодалар ва сарой аъён-
лари, олимлар, фан арбоблари — бар-
чалари тоштарошларнинг ерни текис-
лашга мўлжалланган асбоби атрофида 
тўпландик”. Кўриниб турибдики, Мирзо 
Улуғбек расадхонанинг қурилиши ва 
тегишли асбоб-ускуналар билан жиҳоз-
лаш масалаларини бошдан-оёқ ўз на-
зоратида сақлаган.

“Иброҳим мискарга менинг ҳузуримда 
глобуссимон асбобни ясаш топширил-
ган эди. Глобуссимон асбобни яратишда 
мискарнинг вазифаси мушкулдир. Астро-
лябияни яратишда эса ҳар иккала томон-
нинг ҳам вазифаси мушкулдир”, — деб 
гувоҳлик беради Ғиёсуддин Жамшид.

Натижада Султон Мирзо Улуғбек то-
монидан XV аср бошида дунёда тенги 
йўқ энг замонавий, пешқадам расадхона 
бунёд қилинди.

Асосий бинонинг тарҳи айлана шак-

лида бўлиб, унинг диаметри 46, 4 м, уч 
ошёнли бўлиб, баландлиги 30, 4 м ни 
ташкил қилади. Унинг ўртасидан мери-
диан чизиғи бўйлаб ер сатҳидан пастда, 
тоғ жинслари қаърида радиуси 40, 21 м 
лик секстант қурилган. Унинг ёрдамида 
қуёш ва юлдузларнинг географик коор-
динатлари, жойлашиши, баландлиги ва 
масофалари аниқланган. Секстант дои-
ранинг 6/1 қисмини, яъни 60 градусни 
қамраб олган.

Расадхонада илмий кузатув ишлари 
билан Қозизода Румий, ал-Коший, Али 
Қушчи, Мирам Чалабий каби унча кўп 
бўлмаган мутахассислар қатнашган. Қа-
рийб ўн йиллик кузатувидан сўнг Мирзо 
Улуғбек ўзининг “Зижи Жадиди Кўра-
гоний” асарини яратади. Бу унинг шоҳ 
асари эди.

Каталогда 1018 та турғун юлдузлар-
нинг географик координатлари аниқ-
ланди, қуёш йилининг давомийлиги, ер-
нинг ўз ўқи атрофида айланиши, ой ҳа-
ракатининг вақтлари аниқланди. Қуёш 
йили 365 кун 6 соат 10 дақиқа 8 сония 
деб белгиланди. У атиги ҳозирги замон 
космик кузатувлари натижасидан атиги 
58 сонияга фарқ қилади, холос. Бу жуда 
катта кашфиёт эди.

Бунга қандай эришилди? Сўзсиз, 
Мирзо Улуғбекнинг илмий салоҳияти, ба-
ланд савияли олимларнинг бир жойга 
йиғилиши ва ўзларидан аввалги расад-
хоналар томонидан йўл қўйилган хато-
ларни бартараф қилиш эвазига ана шун-
дай оламшумул натижага эришилди. Ма-
салан, Ғиёсуддин Жамшид ал-Коший 
Самарқанддан аввал Эрон Озарбайжо-
нидаги Мароға расадхонасида ишла-
ган эди. Унда йўл қўйилган хатолар “Эл-
хоний Зижи”да ҳам акс этди, натижада 
жадвалнинг илмий қиймати йўққа чиқа-
рилди. Ёки Птоломей жадвалидан ўрин 
олган саккизта юлдуз кўрсатилган жойда 
топилмаганлиги ва умуман йўқлиги учун 
“Зиж”га киритилмади. Шу сабабдан Са-
марқанддаги илмий мунозараларда ав-
валги хатолар чуқур таҳлил қилинди ва 
тўғри ечими топилгандан сўнггина қарор 
қабул қилинди.

Мирзо Улуғбекнинг “Зиж”идаги юлдуз-
лар жадвали, қўлланилган ускуналари 
бир неча юз йиллар давомида денгиз на-
вигациясида ишлатилиб келинди. Ҳатто 
Христофор Колумбнинг “Санта Мария” 
кемасида Мирзо Улуғбекнинг “Зиж”и бўл-
ганлиги тахмин қилинади.

МИРЗО УЛУҒБЕККА ЕВРОПАНИНГ 
ТАЪЗИМИ

Ҳукмдорнинг кўп вақти давлат бошқа-
руви, мамлакат ободончилиги, мадраса-
лар қурилиши, маърузалар, низоларни 
бартараф қилиш каби дунёвий ишлар 
масалаларига сарфланган.

Шу сабабдан, Мирзо Улуғбекнинг ил-
мий асарлари сон жиҳатдан унча кўп 
эмас. Булар Мирзо Улуғбекнинг астроно-
мияга бағишланган “Зижи Жадиди Кўра-
гоний” ва “Рисолайи Улуғбек”, математи-
кага оид “Бир даража синусини аниқлаш 
ҳақида рисола” ва тарихга оид “Тарих-и 
арбаъ улус” асарларидир. Сўзсиз, Мирзо 
Улуғбекнинг шоҳ асари “Зиж” бўлиб, у 
расадхонадаги 10 йиллик кузатувлар-
нинг натижаси эди. “Зиж” муаллифи ра-
садхона амалиётларида ва асарнинг ду-
нёга келишида кўмакдош бўлганларни 
— Қозизода Румий, Мавлоно Салоҳ, 
Мавлоно Ғиёсуддин Жамшид ва ёш бўл-
са-да, “фарзанди аржуманди” — кенжа 
шогирди Али Қушчиларни тилга олади. 
“Зиж” тайёр бўлган 1437 йилга қадар Али 
Қушчидан бўлак уларнинг ҳаммаси ва-
фот қилган эдилар. Шунга қарамасдан, 
Мирзо Улуғбек олимлик этикасига риоя 
қилган ҳолда, улуғ ҳукмдор бўлса-да, ўз 
асарида уларнинг номларини хотирлаб 
дуолар қилган.

1449 йили Улуғбекнинг фожиали ҳа-
локатидан, айниқса, 1469 йилда Тему-
рий Абу Саид Мирзо вафотидан сўнг 
Самарқанд олимлари дунёга тарқалиб 
кетди. Хусусан, Али Қушчи 1473 йили 
“Зиж” нусхаларини Истанбулга ўзи билан 
олиб борди. “Зиж” мусулмон мамлакат-
ларининг деярли барчасида ўрганилган, 
шарҳланган.

Айниқса, у Ҳиндистон олимларига 
кучли таъсир кўрсатди. Истанбул ва Ҳин-
дистонда Самарқанд расадхонасидан 
андоза олиб обсерваториялар қурилди.

“Зиж” Истанбул орқали Европага 
юриш қилди — Жон Гривс, Томас Хайт, 
Френсис Бейли, Ян Гевелий, Л. Седийо, 
Е. Нобллар Мирзо Улуғбекнинг юлдузлар 
жадвалини XVI асрдан бошлабоқ қайта-
қайта нашр қилдилар. “Зиж” бутун дунёга 
машҳур бўлди. Айниқса, улар орасида 
поляк олими Ян Гевелийнинг “Селениум” 
асари юртдошларимизнинг Мирзо Улуғ-
бек билан ғурурланиш ҳиссини ўн чан-
дон ошириб юборди. Тасаввур қилинг, 
асарда гравюра — расм эълон қилинган. 
Унда дунёнинг энг буюк астрономлари 
бир қатор терилган — Птоломей, Мирзо 
Улуғбек, Николай Коперник, Галилео Га-
лилей, Жордано Бруно ва бошқалар. Ев-
ропа афсона-ривоятларига кўра, астро-
номлар ҳомийси маъбуда Урания бўлиб, 
у ўртада, унинг ўнг томонида Улуғбек, 
чап тамонида Николай Коперник жой ол-
ган. Бундан ортиқ эҳтиром бўладими?

Бу Европанинг Улуғбекка таъзими эди.

* * *
Ўз мулоҳазаларимни Мирзо Улуғбек-

нинг замондоши, машҳур шоир Сакко-
кийнинг қуйидаги шеъри билан тугатмоқ-
чиман:

Фалак йиллар керак сайр этса-ю 
келтирса илкига,

Менингдек шоири туркни, 
сенингдек шоҳи донони.

Мирзо Улуғбек бундан 600 йил му-
қаддам она заминимизда рўй берган Ик-
кинчи Ренессанснинг ёрқин тимсолидир.

Сўзсиз, Президентимиз қарорлари-
нинг ҳаётга татбиқ қилиниши юртимизда 
Учинчи Ренессанс пойдевори яратили-
шига хизмат қилади.

Темур ШИРИНОВ,
Ўзбекистон Республикаси фан арбоби.

МИРЗО УЛУўБЕК ДАҐОСИ
“HONDA” ВА “NISSAN” БИРЛАШМОҚДА

Япониянинг “Honda” ва “Nissan” компаниялари хитойлик 
ишлаб чиқарувчилар автомобиль саноатини тубдан ўзгарти-
риб юбораётгани боис, ўзаро бирлашишга қарор қилди. Улар 
биргаликда қўшма холдинг ташкил этади. Йирик автомобиль 
ишлаб чиқарувчи компаниялари бирлашиш бўйича музокара-
лар бошлаганини эълон қилган.

“Nissan” сай-
тига жойлаштирил-
ган хабарда айти-
лишича, томонлар 
“муҳок амаларни 
бошлаш ва қўшма 
холдингни ташкил 
этиш орқали икки 
компания бизне-
сини интеграция 
қилиш имкониятла-
рини ўрганиш учун 
ўзаро англашув ме-
морандумини имзолаган”.

Шунингдек, “Honda” ва “Nissan” яна бир япон ишлаб чиқарувчиси 
— “Mitsubishi Motors” билан ҳам алоҳида меморандум имзолаган. 
Улар ушбу компанияни гуруҳга қўшиб олиш имкониятини кўриб чи-
қади. “Nissan” компанияси “Mitsubishi”нинг асосий акциядори ҳисоб-
ланади.

“TELEGRAM” 1 МИЛЛИАРД ДОЛЛАР 
ДАРОМАД ҚИЛДИ

Мессенжер асосчиси Павел Дуровга кўра, 2024 йилда 
“Telegram” илк марта даромадга чиқиб, крипто-активларни 
ҳисобга олмаганда йилни 500 млн доллардан ортиқ нақд пул 
захираси билан якунламоқда. Компания охирги 4 йилда 2 мил-
лиард долларга яқин қарзларини ёпган.

“ T e l e g r a m 
Premium” обуначи-
лари сони уч ба-
робар кўпайиб, 12 
миллиондан ошган. 
Рекламадан фой-
даларимиз ҳам бир 
неча марта ошди. 
Натижада 2024 
йилда “Telegram”-
нинг умумий даро-
мади 1 миллиард 
доллардан ошди ва 
крипто-активларни ҳисобга олмаганда, йилни 500 миллион доллар-
дан ортиқ нақд пул захираси билан якунлаймиз”, — деган П.Дуров.

ФРАНЦИЯНИНГ ЯНГИ ҲУКУМАТИ 
ТАСДИҚЛАНДИ

Франция президенти Эммануэл Макрон бош вазир Франсуа 
Байру билан учрашувда мамлакатнинг янги ҳукумати тарки-
бини тасдиқлаган, бунда асосий лавозимлар аввалги вазирлар 
маҳкамаси аъзоларида сақланиб қолган.

Бу ҳақда 
“BFМTV” телека-
нали хабар берган.

Рўйхатни Елисей 
саройи бош котиби 
Алексис Колер ўқиб 
эшиттирган.

Жорий йилнинг 
сентябрь ойида 
ТИВга келган Жан-
Ноэл Барро лаво-
зимида қоладиган 
бўлган, Себастьян 
Лекорну эса мамла-
кат Қуролли кучлари вазирлиги раҳбари бўлишда давом этади. Шу-
нингдек, Бруно Ретаё Ички ишлар вазирлигини бошқариши бўйича 
қарор қабул қилинган.

Телеканал таъкидлаганидек, янги бош вазир Франсуа Байру ИИВ 
раҳбари сифатида Ретаёни қолдиришга қарор қилган бўлса-да, ташқи 
ишлар ва мудофаа вазирини алмаштирмоқчи бўлган. Бироқ дипло-
матия ва мудофаа бу президент анъанавий тарзда вазирларни тан-
лайдиган иккита соҳа бўлиб, Э.Макрон уларни жойида қолдиришга 
қарор қилган.

АҚШ ЭЛЧИХОНАСИ САДИР ЖАПАРОВ-
НИНГ АЙБЛОВИГА ЖАВОБ ҚАЙТАРДИ

АҚШ элчихонаси Қирғизистондаги баъзи оммавий ахборот 
воситаларини молиялаштиришда айбланганига муносабат 
билдирган. 

Элчихона баёно-
тига кўра, фуқаро-
лар сўровига сама-
рали жавоб беради-
ган ва коррупцияга 
қарши курашни 
амалга оширади-
ган ҳокимият орган-
лари учун мустақил 
оммавий ахборот 
воситалари муҳим 
аҳамиятга эга. АҚШ 
фактчекинг билан боғлиқ лойиҳаларни молиялаштиради, қирғиз ти-
лидаги журналистикани қўллаб-қувватлайди. Тергов ўтказаётган ва 
коррупция фактларини фош қилаётган оммавий ахборот воситалари 
ходимларига эса ёрдам беради.

АҚШ элчихонаси ҳукумат ва маҳаллий ташкилотлар билан ҳам-
корлик қилиш орқали қирғизистонликларни қўллаб-қувватлашда мо-
лиявий ёрдам кўрсатаётгани билан фахрланади. Биз ёрдам дастур-
ларимизни Қирғизистон ҳукумати билан ҳамкорликда амалга ошир-
моқдамиз, дейилган хабарда.

РОССИЯДА “Youtube” БЛОКЛАНДИ
Россияда “YouTube” видеохостинг трафиги норманинг 20 

фоизигача камайди, гап “ҳақиқий блоклаш” ҳақида кетяпти, 
деган IT-эксперт, Интернетни ҳимоя қилиш жамияти (ИҲЖ) 
нотижорат ташкилоти директори Михаил Климарев. 

“ Ҳ о з и р д а 
“Google”нинг мо-
ниторинг хизмати 
Россия Федерация-
сидан келган 8,5 
пойнт трафикни 
кўрсатмоқда. Се-
кинлашувгача 40 
пойнт эди”, — деб 
ёзган Климарев. 

Шунингдек, у 
“Google” мониторинг сервиси ёрдамида маълумотларни таҳлил қил-
ган ва гап видеохостингни тўлиқ блоклаш ҳақида кетаётганини ало-
ҳида таъкидлаган.

Интернет маълумотлари асосида Ислом ЭГАМБЕРДИЕВ тайёрлади.

ХОРИЖ

Наманган вилояти 

“Чортоі темир бетон” 

масъулияти чекланган жамияти 
жамоаси

жонажон Ватанимиз — 
Янги Ўзбекистонимиз аҳолисини кириб 

келаётган янги – 2025 йил билан 
муборакбод этади.  Юртимиз ободлиги ва 
фаровонлигига муносиб ҳисса қўшаётган 

жамиятимиз заҳматкашлари 
Сизларга бахт ва  иқбол тилайди.

Тошкент шаҳридаги

“Intermobilgaz” 

масъулияти чекланган 
жамияти жамоаси

ЮРТДОШЛАРИМИЗНИ ЯҚИНЛАШИБ 
КЕЛАЁТГАН ЯНГИ ЙИЛ БИЛАН ТАБРИКЛАЙДИ. 

ЯНГИ ЎЗБЕКИСТОНИМИЗДА 
2025 ЙИЛДА ТАРАҚҚИЁТ ВА  ФАРОВОНЛИК, 

ТИНЧЛИК ВА ОСОЙИШТАЛИК БАРҚАРОР БЎЛСИН! ОБОД ЮРТИМИЗ ЯШИЛЛИКЛАРГА БУРКАНАВЕРСИН!

Республика Маънавият ва маърифат мар-
кази томонидан бугун юртимизнинг деярли 
барча ҳудудларида тинимсиз тадбирлар ўтка-
зилаяпти.  Ёзувчи - шоирлар, санъат аҳли, етук 
олимлардан иборат “Маънавият карвони” Вата-
нимизнинг олис қишлоқларида бўлиб омма, ай-
ниқса, ёшларимиз орасида миллат ва келажак 
бутунлиги борасида тинимсиз тарғибот олиб 
бормоқда. Албатта, кимдир  бундай мафкура-
вий юришларнинг фойдаси бормикан, деган 
ўйга бориши ҳам табиий. Шундай иштибоҳ ту-
ғилиши, яхшилик ва эзгулик ташвиқоти самара 
беришига шубҳа пайдо бўлиши ҳам бугун ом-
мани жалб этишнинг энг самарали йўлини из-
лаб топишга эътибор қаратиш лозимлигини кўр-
сатади. Албатта, бу нарса осонмас. Ҳаммамиз 
билиб турибмиз, нафақат бизда, балки бутун 
дунёда одамийлик деган азалий қадрият санал-
ган туйғулар топтала бошлагани, одамзот ўз-
лигидан узоқлашиб бораётгани, ҳаёт устуни — 
АХЛОҚ деган тушунча оёқ ости бўлаётгани сир 
эмас.  Бугун дунёни ахлоқ қутқаришига шубҳа 
қилмаган, бундан ўзга чора йўқлигига ишонган  
қалб кўзи очиқ қавм барча эзгу туйғуларнинг 
ўзаги  китоб ва  адабиёт, деган хулосага келиб 
бўлди. Шунинг учун ҳам элимизда ўтказилаёт-
ган барча маърифий тадбирларнинг ҳам моҳия-
тига  китоб ва китобхонлик, халқни китобга қай-
тариш мақсади сингдирилган.    

Очиғи,  қўлимизни, онгу шууримизни  телефон 
банд этиб, бизни ўзига тобе этиб олган ҳозирги 
кунда КИТОБ ҳақида гапириш кулгили туюладиган-
дай. Чунки, ҳамманинг қўлида телефон. Ҳамма те-
лефоннинг ичига қайтмайдиган бўлиб кириб ке-
таяпти: фақатгина бизнинг ўзбеклар эмас, барча 
шаҳарларда, барча ўлкаларда турфа одамларнинг 
аҳволи шу — телефонга термулиб қолган: кўчада, 
хиёбонда, ошхонада, тўйда, таъзияда, автобусда, 
метрода, кемада, самолётда... Ҳамма жойда хўроз 
бир хилда қичқираяпти.

Олдинлари китобга термулишган, китоб ўқишган, 
ҳаётини нурлантиришган, бугун эса умрини теле-
фонга едиришаяпти. Интернет яхши албатта, узоғи-
мизни яқин, фурсатимизни чақин қилди, лекин одам-
зот тайёр эмас экан бунга... Ўзимизни ўзимиздан 
узоқлаштирди, қалбимиз ҳиссиётлари музлаб бор-
моқдаки, бунга бандилик оқибатида, яхши - ёмон қо-
ришиқ абгор дунёнинг аҳволи тасаввуримиздан эзгу-
ликка эш тушунчаларни сиқиб чиқармоқда.     

Кўчада кетаётган кекса муаллим юраги ҳуруж 
бериб, йўл четида йиқилиб қолган кезда мактаб-
дан қайтаётган “ўқувчилар” қўл телефонга тасвирга 
олишиб, синфдошлар “телеграм тўдаси”да тарқа-
тиб юборишди... Наҳотки, ҳузурланадиган, томоша 
қилиб завқланадиган ҳол шу? Наҳотки, раҳмсиз, 
шафқатсиз, чаёнсифат, илонсифат газандаларни 
тарбия қилаётган бўлсак? Икки хотин жанжалла-
шаяпти, бир-бирини савалашаяпти, Худо урган бар-

занги бу манзарани завқланиб телефонга оляпти ва 
дунёга кўз-кўз қиляпти. Ориятга ўт тушдими, эркак-
нинг ғурури ё номуси йўқолдими, билмайман, бил-
майман, нима бўлаяпти? Даҳшатли томони, буни 
лавҳа қилган эргумроҳ шу аёлларнинг шармандали-
гидан одамлар завқланади, деб ўйлайди... Бундай 
бедодликларни истаганча топиш мумкин; бўй ет-
ган ойимчаларнинг ҳамма жойини кўз-кўз этиши-ю, 
оғизни ҳаром қиладиган шаллақиликлардан тортиб, 
бировнинг кўрпа-тўшагигача ташқарига олиб чиқиш, 
на эркакка, на аёлга ярашиқли иш эмас. Буни анг-
лаш имконидан ҳам мосуво бўлганга ўхшайдилар. 
Ақлимизни интернет еб бўлди, дейин десангиз, ахир 
интернетдан эзгулик йўлида, илм-маърифат йўлида 
фойдаланиш мумкин эди-ку, нега шу аҳволга тушиб 
қолдик, деган ўй ич-этингизни кемиради. Агар сиз-
нинг ақл ва дидингиз ювиқсизлик гирдоби ичида қо-
либ кетмаган бўлса, албатта, шундай ўйлайсиз...

Куни кеча тишни даволайдиган клиникада бўл-
дим. Одам кўп экан, навбатга турдим. Галим кели-
шини кутаяпман. Чарм ўриндиқда ўтирган кўйи қўл-
телефондан кўз узмаётган  беш-олти ёшлар чама-
сидаги қизалоқни кузатдим. Мен бир соатдан кўпроқ 
вақт кутдим, қизалоқ ҳам телефондан бош кўтар-
мади, онаси тишини кўрсатгани кириб кетгану, қи-
зининг қўлига шу матоҳни бериб, овуниб ўтирсин 
деган, албатта. Ҳайрият, она шўрлик оғзини уш-
лаб чиқиб келди. Қизалоққа кетамиз маъносида қўл 
узатди, қаёқда, қизалоқ рўпарасида онаси турганини 

пайқамади ҳам. Она уни турткилагач, ўзига келди – 
ё келмади, ўрнидан туриб атрофга аланг-жаланг бў-
либ қаради ва ҳардамхаёл ортидан эргашди. Ишо-
насизми, қизалоқ қаердалигини, бу ерда нега ўтир-
ганини ҳам унутиб қўйган эди... 

Ўзимни тутиб туролмадим: “Мен қизингизни бир 
– икки бор гапга солмоқчи бўлдим, у эътибор қил-
мади. Тишингизни даволатишдан олдин қизингиз-
нинг кўзини, руҳиятини ҳам даволатинг, у ҳеч нар-
сани, айни дам Сизни ҳам кўрмаяпти, қаердалигини 
ҳам унутиб қўйган, у бу дунёда эмас ҳозир...”, – де-
дим. Аёл менга эсхонаси чиқиб, олайиб қаради. Ан-
горидан “Жинни бўлганми, бу одам?”, деган маъ-
нони уқдим. Нимадир деб тўнғиллади, лекин унинг 
гапини бу ерда ёзолмайман. Аёл фақат бир гапни 
тўғри айтди, сен аввал ўзингни уйингдагиларингни 
тузат... Тан олайлик, деярли ҳаммамизнинг уйи-
миизда шу аҳвол, болаларимиз, невараларимиз 
ўзимизга қўшилиб телефонни еб – ютишмоқда.

Яқинда ижтимоий тармоқларда Европанинг қай-
сидир бир шаҳрида тирбанд автобусда китоб ўқиёт-
ган болакайнинг суврати берилди.  Қалб кўзи очиқ 
одамлар учун, бутун дунёда Яхшилик, Эзгулик, Ода-
мийлик ва Ҳайрат тимсолида намоён бўлди у. Ҳа, 
биз шу аҳволга келдик; китоб ўқиётган болакайни 
кўрсак, ҳайратланиб қарайдиган бўлдик... Аслида бу 
ҳам фожиадир, шундай эмасми?

Баъзида менга ўзингиз ҳам ҳикоя, у-бу нарсала-
рингизни шу телефон орқали жойлайсиз-ку, қўлтеле-

фон бўлмаса, интернет бўлмаса, биз Сизнинг ёзган-
ларингизни ўқимасдик-ку, деган иззагап қилишмоқчи 
бўладилар. Мен асарларимни китоб ҳолида ҳам чи-
қаришим мумкин, фақат телефонга термулган омма 
дунёда адабиёт, яхшилик ва эзгулик деган нарсалар 
ҳам борлигини билиб турсин, ҳеч бўлмаса, кимдир 
ўқийди-ку, деган фикрда интернетга ҳам жойлай-
ман. Аминманки, бугун ижтимоий тармоқларга ким-
дир ўқиса ўқимаса-да, қалб ҳарорати сезилиб турган 
адабий асарлар, шеър ва мақолалар, таржималар 
жойлаётган зиёлиларимизда ҳам шундай фикр бор.

Нимадир қилиш керак-ку, китобсизлик касалига 
йўлиққан жамиятда ўзига шон-шуҳрат топиш илин-
жида эмас, балки, шу одамлар адабиёт ва абадият-
дан баҳраманд бўлсин, руҳий тиниқликни йўқотиб 
қўймасин, деган мақсадда минбар топган адибу 
шоир, таржимон ва журналистлар, олимларимизга 
таъзим қиламан. Худога шукр, озми кўпми булар ом-
мани нурга юзлантиришга уринмоқдалар ва бунга 
умид қилмоқдалар... Бу ўринда барча адабий-маъ-
навий сайтлар, маърифий тармоқларга ташаккур 
айтаман. Ўзим кўриб-билиб, ўқиб бораётган замон-
дош зиёлиларимизнинг хайрли ишлари гарчанд жа-
ҳолат бўронига қарши қўлда шамчироқ кўтариб чиқ-
қан дарвешни эслатса-да, унинг нури зулумотни 
ёритишига ишонаман.

Тармоқ дунёсида зиёли, кўнгил нури сўнмаган 
замондошларим — ижод дунёсини қисмат деб бил-
ган кўплаб устозларим, қадрдонларим, укаларим ва 
сингиларимни кузатиб бораман. Улар адабиёт ҳеч 
қачон ўлмайди, яшайди, миллатни маънавият ас-
райди деган ақидага ишонишади. Мен ҳам ишона-
ман! Улар барча эзгулик эшиклари қулфига китоб-
лар калит бўлишига-да ишонишади. Мен ҳам ишо-
наман. Ҳамон китоб нашри йўлида тер тўкаётган, 
бири икки бўлиши даргумон ноширларимизга таъ-
зим қиламан. 

Китоблар ҳеч қачон, ҳеч кимга юк бўлмайди. 
Чунки, китобларда дунёнинг юки, дунёнинг моҳияти 
бор. Улар бугун дунёни қутқариб қолиши мумкин. 
“Дунёни болаларга берайлик, ҳеч бўлмаса бир кун-
гина болаларга берайлик...”, деган шиор билан ул-
ғайган катта авлод вакиллари эндиликда, бу тагдор 
тушунчанинг моҳияти ўзгарганини ҳам сезиб туриб-
миз. Майли, дунёни болаларга бермайлик, фақат қў-
лимиздан келадиган иш, болаларимизнинг қўлидан 
қўлтелефонни олиб қўяйлик, шунинг ўзи етади. Бу-
нинг учун ўзимиз қўлимизга китоб олишимиз керак, 
албатта... 

Яна бир гап;  таълим тизимининг тепасида тур-
ганлар ўйлаб кўришар,  эҳтимол,  болалар нашрла-
рини текин қилиш керакдир,  ҳеч бўлмаганда, ҳар 

бир синфга биттадан ўқувчиларнинг газета-жур-
нали кириб борса,  муаллим шу нашрлардаги шеър 
ва ҳикоялар,  мақолалар юзасидан ҳам уйга топши-
риқлар берса,  балки болаларимизда китоб ўқиш кў-
никмаси шаклланармиди...  Ахир ўша нашрларда 
миллат мафкураси,  қадриятларимиз,  давлат сиё-
сати моҳияти болаларбоп тилда акс эттирилади-ку? 
Ҳар ҳолда бола бу дунёда шундай ўқийдиган нар-
салар ҳам борлигини, дунё фақат телефондан ибо-
рат эмаслигини  англармиди,  дейсан-да киши. Яна 
бир орзу,  Ўзбекистонда бир кунни КИТОБ КУНИ деб 
белгилаш керакмикан. Ўша куни ТВ,  Радио,  барча 
сайтлар эрталабдан китоб ҳақида гапирса,  ота-она-
лар,  бобо-момолар ўша куни уйига фарзандлар 
ҳамда набиралар учун китоб кўтариб келса,  майли,  
бозортўрва ё дўконхалтамизда сабзи-пиёз билан 
бирга бир донагина болалар учун китоб бўлса, ҳеч 
ким уйга қуруқ қўл билан кирмаса, фарзандлар учун 
китоб олиб келса,  муаллимми, дўхтирми, амал-
дорми,  ҳокимми ё вазирми, хуллас, Президент айт-
гандан кейингина ўқиган мактабига китоб совға қил-
ганларнинг (эсингиздами?!) бари-барининг қўлида 
ҳеч бўлмаса  ўша кун  биттагина китоб бўлса, те-
левизор тўхтовсиз гапирса, радио гапирса, сайтлар 
бонг урса, хуллас, китоб совға қилиш кунини муқад-
дас бир байрамдай ўтказсак... 

Китоблар бизга дунёни қутқариб қолишни ўрга-
тади. Кимдан ё нимадан? Албатта, инсондан, ду-
нёни инсондан қутқариб қолиш, яъни инсонларга 
инсон бўлиб яшашни ўргатади. Бизга бошқа нима 
керак? Сиз дунёни қутқаришга уринманг, ўзингизни 
ўзингиздан, яъни Инсонни Инсондан қутқаришни 
ўрганинг, шунинг ўзи етади. Шундагина Сиз ду-
нёни қутқарасиз! Нимадан дейсизми? Ахлоқсизлик, 
фаҳш, ёвузлик, очкўзлик, ҳасад, хиёнат, сотқинлик, 
жамики урушлардан... Дунё жойида турибди, лекин 
бугун Инсон ўз жойи — инсонийликни тополмаяпти.

Ер шари — умумий уйимиз.
Китоблар эса шу уйнинг чироқларидир!

Қўчқор НОРҚОБИЛ

МИЛЛАТНИ КИТОБ АСРАЙДИ
ёхуд маънавиятсизлик касали хуружи ҳақида

НУҚТАИ НАЗАР

ҚУТЛОВҚУТЛОВ

Она тили дарсимизда эшик тақиллади. 
Синф раҳбаримиз. “Идорага юр” деб 
бошлаб кетди. У ерда ўн-ўн-иккита 

ўқитувчи бор экан. 
—– Тўппа-тўғри, Солижон ака, энг зўр ном-

зод шу. Директор билиб айтибдилар. Бу катта 
бўлса, журналист бўлмоқчи. Газетада шеъринг 
ҳам чиқди-а?

— Ҳа. 
— Қайси шеър? Айтиб бер-чи. 
Ҳамма ўқитувчилар менга яқинроқ келиб 

турганини кўриб, “Ленин учқуни”да чиққан шеъ-
римни айтиб бердим.

— Гул экиб ўстирдим, парваришладим,
Дур экиб ўстирдим, парваришладим.
Кундан-кун ўсиб у гулниҳол бўлди,
Кундан-кун улғайиб дурниҳол бўлди.

Деразам олдида турганида у,
Қайдан келиб қўнса атлас капалак,
Гулим бўлар эди катта бир саҳна,
Капалак-чи, саҳнада раққоса – малак.

Учиб-учиб ўйнаса, ўша капалак,
Рақсига маҳлиё қолган бўлардим.
Агар чинданам шундайин бўлса,
Мен ҳам томошабин бўла қолардим.

Тенгдан қарсак чалиб юборишди. 
— Набиева бормаса ким боради? Ёзган 

шеърини қаранг. Журналда ҳаммаси “беш”. 
— Муяссар, “Артек” қанақа жойлигини била-

санми? 
Ҳали гапирмасимдан яна бирлари жавоб 

берди:
— Қаёқдан билади? Чуст районда ҳеч ким 

билмаса керак. Қримда бўлса. 
— Ана, аъло ўқиганингнинг меваси. Қанча-

қанча пионерларнинг орзуси-ку, етолмаган жо-
йи-ку “Артек”! 

Бошқа ўқитувчилар ҳам келиб, атрофимни 
ўраб олишди. Кийимим эскилигидан уялдим.  

— Кўрганларингнинг ҳаммасини ёзиб кел-
гин, хўпми? Битта катта дафтар тутгин, – деди 
ботаника ўқитувчимиз.   

 “Хўп”, деб бошимни силкитдим. Барибир 
ҳали унча тушунмай тургандим. 

Идорадан директор хонасига бордик.   
Директор кулиб кутиб олди. 
— Муяссар Набиева. Еттинчи “а”. Шуна-

қами?
— Ҳа. 
Директор синф раҳбаримизга юзланди. 
— Дадаси қаерда?
Директор шунақа деганда дадам эсимга 

тушди. Мактабда рўпара келмайин деб нари 
юраман-ку ўзим. Бир куни Майдамиллатдаги 
ерда акаларим ишлаётгани учун нон олиб ке-
таётгандим. Автобусда хотинлари билан ке-
таётган эканлар. Билмасдан чиқибман. Ҳамма 
менга қаради. Мени энди чақирмоқчи бўлишган 
эди, икки қаватли боғча олдидаги боғимизга ет-
ганда тушиб қолдим. Уларни бирга кўргим кел-
майди. Ичим нимагадир жиғиллаб кетаверади.

— Бугун бизда дарси йўқ. Шаҳар мактабида 
бор.

— Ҳм, ҳа бўпти. Сиз ўзингиз назорат қилиб, 
бунинг метрикасини олдириб келинг. Бувисига 
тушунтиринг! 

— Аҳа. 
— Ё бўлмаса дўхтир опасига – Ҳабибага 

айтсангиз ҳам бўлади. Ишхонасига телефон 
қилинг, топасиз. Керак нарсаларини тайёрлаб 

туришсин. 
Эртага туғилганлик ҳужжатимни олиб кела-

диган бўлиб, қайтиб дарсга кирдим. Иккала 
юзим қизиб кетаётганди. Кейинги соат физика 
ўқитувчимиз синфдошларимга айтиб, мени тик 
турғизиб қўйиб табриклади. Синфдошларим 
роса ҳавас қилишди. Мен бўлса “шу ишларга 
кийимларим янги бўлсайди”, дедим ичимда.

Уйга роса севиниб қайтдим. Бувимга бўлган 
ҳамма гапни айтаётсам, Ҳабиба опам кириб ке-
ляпти. Аллақачон кимдир айтибди. Кўзида ёш. 

— Қойил! Муясжон. “Артек”ка бораркан-
сан-а?

Бувим ҳайрон бўлиб қарадилар. Ўйланиб 
қолдилар. Унча ёқмади шекилли.  

— Қаерда у?
— Қримда, буви. Зўр жой. Катта санаторий 

бор у ерда. 
— Нима қилади? Қиз бола нарса?
— Э, аълочилар қатори бориб келади. 

Ҳамма мактабдан ҳам чақирмаган. Худо де-
майсизми? У лагерь жуда зўр жой. Брежнев-
лар, Гагарин, Индира Ганди, Хрушёвлар дам 
олган жой. Терешковаям борган, буви.  

Опам хурсанд. Бугун ётиб қоларкан. Поччам 
эшитиб жуда севинган эмиш. 

— Буви, буни эртага бозорга олиб бориб ке-
ламан. Ул-бул кийим қилиб берай. Дарёнинг 
бўйларида юради. 

Буни эшитиб жудаям суюниб кетдим. 
— Шартми шунинг бориши?
— Унақа деманг энди. Ҳали келажагигаям 

яхши бўлади. Мендаям озгина пул бор. 
— Қўй, ўзингга ишлат. Қайнонангнинг бир 

этак боласи бўлса. Камчил бўлиб турган бўлса. 
Ўшанга бер, пулингни, болам. 

— Сиз бир йигирма сўм қўшсангиз, бирорта 
кўйлак, туфли, жемпер олмасак бўлмайди 
энди. Пул йўқ десангиз, майли ўн сўм беринг. 

Эртасига Шаҳнозани бувимга ташлаб, опам 
билан бозорга кетдик. Кўчамизга чиқиши-
миз билан опам худди туққан онамга ўхшаб 
мени етаклаб олди. Автобусда бўлса сўрама-
ганларга ҳам мени мақтаб, аълочи эканимни, 
шунинг учун “Артек”ка бораётганимни айтди. 
Ўзим ҳам автобусда орқадагилар гаплашмай 
эшитишса-ку, дейман.     

Бир дўконга кирган эдик, кўйлакнинг хи-
лидан бор экан. Яхши-яхши, чиройли кийим-
ларни кўрдим. Айниқса, опам танлаган яшил 

рангли кўйлак роса зўр ярашди менга. Ўшани 
олдик. Жемперни ўзим танладим. Хол-холак 
қора жемпер. 

Етиб келиб, аввал бувимга кийимларимни 
кийиб кўрсатдим. Роса севиниб кетдилар. Ке-
йин холабувимга, янгамга, Мукаррам опамга, 
Самида ўртоғимгаям кийиб кўрсатдим. Кечгача 
уйимизда роса одам кўп бўлди. Кечқурун опам-
нинг студентликда тутган жомадонига нарса-
ларимни жойладик. Бир чеккасига қурут, ол-
тита қотган тешиккулча, ўрикқоқи ҳам солиб қў-
йишди.  

Эрталаб мактабда катта йиғинда директори-
миз мени  чақириб табриклашини, ҳамманинг 
олдида “оқ йўл” дейишини айтишганди. Йиғин 
жойига боряпман-у, бир ғалати бўлиб кетяп-
ман. Учиб юрганга ўхшайман. Қандай мазза. 
Энди бир жойларга бориб келаман. Ўзим зўр-
ман-да. Катта бўлсам, министр бўламан ҳали. 

Лекин ўша куни директор йиғинга чиқмади. 
Йўқлама ҳам чала бўлиб, ҳаммани тез-тез хо-
насига киритиб юборишди. 

Бугун биринчи соатдаёқ дарсдан жавоб бе-
ришса керак, бориб тайёрланаман. Эртага 
Чустга районо олдига етиб боришимиз керак. 

Биринчи соатдан чиқиб синф раҳбаримизни 
қидирдим. Ҳеч қаерда йўқ. Ўқитувчилар ҳам 
“билмадим” дейишди. Рухсат ололмадим. Ҳар 
хил фандан кирадиган ўқитувчиларимиз ҳам 
нимагадир: “бу дарсга кирмай қўяверсин, бо-
риб тайёрлансин”, дейишмади. Ўқитувчилар 
нимагадир бошқача. 

Кечқурун Ҳабиба опам Шаҳноза билан ётиб 
қолди. 

“Машина келиши билан бирорта болани жў-
натамиз, уйда бўлиб тайёр туринглар”, дейиш-
ган эди. Эртароқ чақиришса эди, синфдошла-
рим кетаётганимни кўришарди. Улар билан сў-
рашардим. 

Соат тўққиз бўлди ҳамки, ҳеч қанақа хабар 
келмади. Опам Шаҳнозани менга ташлаб, ўзи 
мактаб олдига бориб келди. Ҳайрон бўлиб қа-
раб турган бувимга:

— Ҳеч гап йўқ.  Директор Чустга районога 
чақирган экан, кетибди. Ҳамма ёқ тинч, – деди. 

— Эртага кетадиган бўлишгандир-да. 
 Шу билан пешин бўлди. Опам соатга қараб-

қараб, охири чидолмай яна чиқиб кетди. 
Сўрига келиб, кўйлагимни эҳтиёт қилиб ян-

гироқ кўрпачага ўтирган эдим, опам кириб 

келди. Қарасам, ерга букилиб қолибди, қовоғи 
солиқ, роса йиғлабди. 

Бувим опамга қараб ҳайрон бўлдилар:
— Ҳа, Ҳабиб?
— Буви, бизнинг кимимиз бор? Етимларни 

масхара қилса бўлаверади-да. Наҳот, у қиз та-
йёрланиб ўтирибди, деб айтадиган битта му-
сулмон топилмаган бўлса?!

— Нима бўлди?!
— Парткомнинг ўғли кетибди. Аввалги ку-

ниёқ районога бориб ҳал қилиб келган экан, 
– деди-ю опам сўрига ўтириб, увиллаб йиғлаб 
юборди.

Кўз олдим қорайиб кетди. Ие! Нега? Сай-
дулломи? Парткомнинг ўғли шу-да. Еттинчи 
“В”да ўқийди. Ҳа, шу. Роса аълочимас-ку. Унда 
нимага?!

Бувим олдимга келиб, маҳкам қучоқлади-
лар. Титраётган эдилар.

— О болам-а. Менинг кўнглимга келган иш 
бўлмай қолмайди. Боришига кўзим етмай ту-
рувди. 

— Э буви. Битта етим қизнинг бошини си-
лайдиган жойда, келиб-келиб шунинг ўрни-
ниям олиб, “ҳеч кими йўқ-ку”, деб эркатой бо-
ласини жўнатадими? 

— Лоақал дадангнинг юзини ҳам қилишмаб-
ди-да, – дедилар бувим. 

— Пешонамизда борини кўраверамиз. 
Битта ўша лагерга бормагани билан осмон 
узилиб ерга тушармиди. Пешонасига берсин.

— Директор келсин, ҳали айтадиганимни 
айтаман.

— Болам, унгаям осон тутма. Ўзи биринчи 
бўлиб “шу боради”, деб чақиртирган экан. 
Иложи бўлмагандир. 

Опам яна анча вақт йиғлаб ўтирди. Кейин 
юзини ариқда ювиб келиб, Шаҳнозани кийин-
тириб олиб, сумкасини елкага илди-да, чиқиб 
кетди.

Ҳовлида кўп ўтирдим. Уйга киргим келмади. 
Опамнинг йиғлаб кетганини ўйладим. 

 Бувим итбурни билан маккасоқол сувини 
ҳўпладилар. Кейин намоздан кейин “доримни 
опкел-чи”, деб дори ютдилар. 

Муҳайё опам мактабдан келиши билан ме-
нинг олдимга ўтирди. 

— Сиқилмадингми? Партком завучни бош-
лаб, районога борганмиш, “У қиз бормайдиган 
бўлди, бувиси жўнатолмайди, камбағал”, де-
ганмиш. Болалар шунақа деяпти.

 Ичимдан ёмон алам келди. Бошқа бирор 
гапни эшитмадим. Боққа кириб кетдим. Ёнғоқ-
нинг орқасига ўтиб роса йиғладим. Қаттиқ-қат-
тиқ йиғладим. Ҳабиба опамни ўйласам, баттар 
йиғлагим келаверди. Ҳиқиллаб ўтиргандим, 
бувим қидириб келиб қолдилар. Овозлари ҳа-
лиям титраяпти. Кўзлари ялтираяпти. Қўлим-
дан тортиб, “юр”, деб ҳовлига опчиқдилар. 

Билмай ухлаб қолибман. Одил кириб тур-
ғизганда ҳовлига чиқдим. 

— Эҳҳе, шишиб кетибсан-ку. Қўй, тан-жоним 

соғ бўлсин дегин. 
Бувим йиртиқ-ямоқ қилаётган эканлар. 
Ялтами Қримми, ҳаммаси тугади. Қанийди 

бошидан шу гап бўлмаганда. Бувим бирор ей-
диган нарсани “кўздан нари – кўнгилдан нари” 
дейдилар. Ўшанга ўхшаб, “борасан” дейиш-
маса бўларкан-да. Биз “Артек”ни қаердан би-
лардик. Ростини шунча одамдан биттаси ай-
толмагани-чи?!

“Артек”ка боролмадим. Нимагалигини ўзим 
биламан. Мактабдаги ошхонада еган овқа-
тимни деб ўзимизнинг уйимиздан пул ўғирла-
дим. Тағин саксон тийин. Ундан кейин қўйи-
мизни ўлдириб қўйдим. Бошини панжарадан 
чиқариб турганига аччиғим келиб, белкурак би-
лан урганман. Бечора, боласи эгизак экан. Ту-
ғиб берарди. Болаларини эмизарди. Катта қи-
ларди. Яна тағин иш қилишни ёмон кўраман. 
Бувимга кўп аччиқ қиламан. Сайдулло яхши 
ўқимагани билан пул ўғирламаган. Мақтанчоқ 
бўлгани билан қўйни бошига уриб ўлдирмаган. 
Бунақа ёмон бўлгандан мақтанчоқ, иккичи бўл-
сам яхши эди-ку! 

Энди мактабга қандай қилиб бораман? Ўр-
тоқларимга нима дейман? Уфф.

* * *
Бир ойдан кейин Сайдулло келди. Роса ўз-

гарибди. Сочларини бир ёққа тараб олибди. 
Эртасига Акрамжон акамнинг тўйи эди. Янги 

кийимларимни кийдим. Агар кийиниб олсам, 
роса чиройли бўларканман. 

Тўйда ўртоқларим билан мазза қилиб ўй-
надим. Маҳалламиздаги қизларнинг ҳаммаси 
кийимларимга оғзи очилиб қолди. “Роса яра-
шибди”, дейишди. Қурбонжон янгам:

— Ўҳҳў, қуллуқ бўлсин. Ёмонам яхши кийим-
ларни кийибсанми? – дедилар.

Қизлар яна менга ҳавас қилишди. Тўйга кел-
ган хотинларнинг ҳам, кетаётган хотинларнинг 
ҳам қўлига сув қуйиб, сочиқ бердим. Кўпи кийи-
мимга қараб зўр эканми, дейишди.  

Шунақа қилиб мен қанақалигини кўролмаган 
бўлсам ҳам, “Артек” мени кийинтирди. Опам-
нинг пулига бўлса ҳам.  

Мен катта бўлсам, уйимизда сиқиладиган 
ишлар битта ҳам бўлмайди.

АРТЕК
Маъмура ЗОҲИДОВА

(ҲИКОЯ)

НАСР

Музейлар – юртимиз тарихи, халқимиз-
нинг асрлар оша яшаб келаётган қадрият-
ларини ўзида мужассам этган осори-ати-
қалар, ноёб буюмлар билан ўзлигимизни 
англашга, ўтмишдан ибрат олиб яшашга 
ундовчи бебахо хазиналардир. Шу боис 
ҳам кейинги йилларда музейлар инфрату-
зилмасини яхшилаш, моддий-техника база-
сини мустаҳкамлаш, энг асосийси, ташриф 
буюрувчилар, айниқса, туристлар учун қу-
лай шароит яратишга алоҳида эътибор қа-
ратилмоқда.  

Ўзбекистон Республикаси Президентининг 
қарорларида мамлакатимизда адабиёт, мада-
ният ва санъат, илм-фан соҳаларини ривож-
лантириш, ўзининг бетакрор илмий ва ижодий 
мероси, ижтимоий фаолияти билан халқимиз 
маънавиятини юксалтиришга улкан ҳисса қўш-
ган атоқли шоир ва ёзувчилар, бастакорлар, 
олимлар, кино ва театр санъати намояндала-
рининг таваллуд саналарини кенг нишонлаш 
ҳамда чуқур ўрганиш ва кенг тарғиб қилиш бел-
гиланган. Ана шундай юртимизнинг таниқли 
ижодкорларидан бири Ўзбекистон халқ шоири 
Тўра Сулаймондир. Тўра Сулаймон Сирдарё 
вилоятининг Мирзаобод туманида  яшаб ижод 
қилган. Унинг шеърлари халқона бўлганлиги 
учун кўплаб таниқли ҳофизлар томонидан куй-
ланган. Агар шоир тирик бўлганида бугун 90 
ёшни қаршилаган бўлар эди.

Яқинда шоир таваллудининг 90 йиллиги 
ҳамда адиб уй-музейининг очилишига бағиш-
ланган адабий-маърифий тадбир бўлиб ўтди. 
Республикамизнинг таниқли ижодкорлари, 
сирдарёлик зиёлилар, шоирнинг ҳамюртлари, 
шеърият ихлосмандлари иштирок этган маз-
кур кеча маърифатга ошно юртдошларимиз, 
айниқса, Сирдарё аҳли учун катта байрамга 
айланди. 

...Бир пайтлар “Қуш учса қаноти, одам юрса 
оёғи куяди” деб таърифланган қадимги Мир-
зачўл. Бугун бу ерлар чўл эмас, бўстонга ай-
ланиб турибди. Айниқса, 7-8 йил ичида Сир-
дарёнинг барча шаҳару қишлоқлари қаторида 
Мирзаобод туманининг қиёфаси ҳам тамомила 
ўзгарди. Бу ерда кўплаб янги бинолар қад кў-
тарди. Равон йўллар қурилди. Боғ-роғлар 
барпо этилди. Кузги либосга бурканган кенг 
далалар орасидаги текис йўлдан бораётган 
автобус Мирзаобод туманидаги Тўра Сулай-
мон яшаган қишлоқ томон бурилганда узоқдан 
миллий усулда қад кўтарган икки қаватли уй 

кўринди. Уйнинг атрофида одамлар тўпланган. 
Улар меҳмонларни қувонч ва гулдасталар би-
лан кутиб олишди. Одамларнинг юзида табас-
сум, чеҳрасидан нур ёғилади. Шундай сўлим 
гўшада туғилиб яшаётганларидан бехад хур-
санд эканликлари аксланади. Уй атрофидаги 
баланд тераклар, дарахтлар қишнинг намхуш 
шамолида оҳиста чайқалади, ҳаво қуруқ ва со-
вуқ. Аммо одамларнинг чеҳрасида байрамона 
руҳ кўпчиликнинг нигоҳи рўпарадаги баланд 
пешайвонли икки қаватли бинога қадалган. Бу 
уйда Сирдарёнинг азиз фарзанди, Халқ шоири 
Тўра Сулаймон қирқ уч йил давомида умр гуза-
ронлик қилган. Президентимизнинг ташаббуси 
ва топшириғига биноан ушбу бино замонавий 
тарзда таъмирланган. Шоирнинг оила аъзола-
рига эса йўлнинг ёқасидан янги уй қуриб бе-
рилган.  Шоирнинг уйи энди чин маънода му-
зейга айланмоқда. Дарвозадан киришда кў-
зингиз дастлаб, ҳовли ўртасидаги катта  тут 
дарахтига тушади. Ўнг томонда кутубхона, 
чап томонда қатор хоналар. Марказда шоир-
нинг бир қўлида китоб ушлаб турган ҳолатдаги 
қиёфаси тасвирланган ҳайкал. Ҳайкалга нигоҳ 
ташлаган одам, худди тирик шоир билан юз-
ма-юз тургандек сезади ўзини: бошида қалин 
қўй терисидан тикилган телпак, эгнида пальто. 
Сиз билан шеърият ҳақида суҳбатлашаётган-
дек туюлади гўё. Бу ҳайкал Ўзбекистон халқ 
рассоми Азамат Ҳотамов томонидан яратил-
ган. Ҳовли одамлар билан лиқ тўла. Ҳайкал-

нинг очилиш маросимидан сўнг шоирнинг қизи 
Юлдуз Бегалиева меҳмонларни экспонатлар 
билан таништирди.  

— Отамнинг уй-музейи тўртда экспозиция-
лар хонаси, кутубхона ва конференция зали-
дан иборат.  

Музейимизда ҳозирча бир минг икки юзта 
экспонат рўйхатга олинган. Булар қўлёзмалар,  
гувоҳномалар, орден ва медаллар, газета ва 
журналлар, китоблар, уй-рўзғор буюмлари, ки-
йимлар, эсталик совғалари, сувенирлар, порт-
рет ва расмлардан иборат. Уй-музейнинг би-
ринчи хонасида Тўра Сулаймоннинг 1966-2014 
йиллардаги ҳаёт фаолиятига доир экспонат-
лар ўрин олган. Улар орасида  шоирнинг қў-
лёзмалари ва китоблари хона ўртасида эса  
дутор, танбур, ғижжак ва доира каби миллий 
чолғу созлари қўйилган. 

— Жуда кўп шеърлари қўшиқ бўлганлиги 
учун кўплар отамни қўшиқчи шоир дейишар 
эди, – деди Юлдуз опа. — Лекин отамнинг ўз-
лари “қўшиқчи шоир” деган бу иборани унча ёқ-
тирмасди. Чунки “мен қўшиқчи шоир эмасман” 
деб айтардилар. Халқона бўлгани боис ўз-ўзи-
дан қўшиққа айланиб кетган отамнинг шеър-
лари. Шерали Жўраев, Фахриддин Умаров, 
Нуриддин Ҳайдаров, Юлдуз Усмонова каби та-
ниқли хонандалар севиб куйлашган бу шеър-
ларни.

Ҳа, Улуғбек султон бир ён,
Тўра Сулаймон бир ён

дейилмиш машҳур сатрларни қўшиқ қилиб 
куйламаслик мумкинми, ахир! Шоир ижодида 
эса бундай қуйма мисралар кам эмас.  

Музейнинг кейинги хонасига қадам қўйган 
кишининг кўзи дастлаб, хона деворидаги мана 
бу сатрларга тушади: 

Эсиз, болаликни қолдириб ортда, 
Умр ўтмоқдадир дарё мисоли. 
Қолдириб-қолдирмай из бу ҳаётда,
Умр ўтмоқдадир дарё мисоли.
Ушбу хонада шоирнинг дўст-биродарлари, 

ошно-оғайнилари, шогирдлари ва ҳамюртлари 
билан тушган суратлар ўрин олган. Улар ора-
сида яна бир сирдарёлик машҳур иқтидор, Ўз-
бекистон халқ шоири Ҳалима Худойбердиева 
билан тушган сурат алоҳида ажралиб туради. 

Адибнинг ҳаётлигида фойдаланган буюм-
лари эса музейнинг навбатдаги хонасидан жой 
олган. Улар орасида шоирнинг соати, соқол 
оладиган машинкаси, эсталикка тушган сурат-
лар, сигарет трубкаси, кўзойнак, 1999 йилда 
Ўзбекистон халқ шоири унвони олган гувоҳно-
маси, медаль ва ҳужжатлари ўрин олган. 

Кейинги хона ўртасига хонтахта қўйилган. 
Хонтахта атрофига кўрпачалар тўшалган. Бу 
шунчаки ўзбекона расм-русумгина эмас, балки 
Тўра Сулаймоннинг ижод тарзини кўрсатувчи 
кўзгудир.  Чунки Тўра Сулаймон хонтахта атро-
фида ўтириб ижод қилишни севган. Юлдуз опа-
нинг айтишича, радио ҳамиша хонтахта устида, 
шоирнинг кўз олдида турар экан. Тўра Сулай-

мон умр бўйи радио ихлосманди бўлган. Хон-
тахта устида оппоқ қоғозлар, қўлёзмалар,  ёзув 
машинкаси, яхши кўрган китоблари ва лампа 
чироғи турибди. Деворда шоирнинг турмуш ўр-
тоғи пахта тераётган пайтдаги сурати илинган. 
Шоирнинг қизи Юлдуз Бегалиеванинг ҳикоя қи-
лишича, Тўра Сулаймон бўлажак турмуш ўрто-
ғининг газетада чиққан мана шу суратини кўриб, 
унга мажнун каби ошиқ бўлган экан.  Шу муҳаб-
бат туфайли оила қурган. Бўлажак келинойимиз 
ўша пайтда тўйтепалик бўлган. Шу  суратдаги 
қиз шоирнинг умр йўлдоши ва энг яқин сирдо-
шига, оиланинг қуёшига айлаган.  Шунингдек, бу 
хонада адибнинг кўплаб шахсий буюмлари так-
рор-такрор ўқиган китоблари, ҳар хил кўзалар, 
китоб жавони бор.   

Бу табаррук масканда кутубхона ҳам 
очилди. Кутубхонада шоирнинг илк китоби “Ис-
тар кўнгил”дан бошлаб “Илтижо”, “Гул бир ён, 
чаман бир ён”, “Интизор” “Ҳамқишлоқларим”, 
“Сайҳон”, “Сенсиз ёлғиз, ғариб бўлдим...”, “Қо-
ракўзгинам”, “Жаҳоннома”, “Жаҳонгашта”, ва 
бошқа кўплаб китоблари ҳамда уларнинг қўл-
ёзмалари билан танишиш мумкин. 

Шоирнинг қизи Юлдуз Бегалиеванинг ай-
тишича, Тўра Сулаймоннинг ҳаёти ва фао-
лиятига оид яна тўрт мингга яқин экспонатлар 
Сирдарё вилоят тарих ва маданият давлат му-
зейида  сақланмоқда. 

Шундай қилиб, Сирдарёнинг азиз фарзанд-
ларидан яна бир фарзанди номи мамлакати-
миз раҳбари Шавкат Мирзиёев ташаббуси би-
лан эъзозланди. Сирдарёда яна бир қутлуғ 
қадамжо дунёга келди. Бу маскан энди нафа-
қат сирдарёликлар, ўзбекистонликлар, балки, 
мамлакатимизга жаҳоннинг турли манзилла-
ридан келувчи сайёҳларнинг ҳам табаррук 
масканига айланади. 

Мунира РАМАЗОНОВА,
Ўзбекистон Ёзувчилар уюшмаси аъзоси.

Муаллиф ҳақида:
Маъмура ЗОҲИДОВА — Чуст туманида 

туғилган. Ёзувчи ва публицист. Қисса ва ҳи-
коялари:  “Айтилмай қолган гаплар”, “Ҳикоя-
лар”, “Булоқлимозор сири”, “Манглайдаги 
ёзиқ” каби номлар билан китоб ҳолида чоп 
этилган. Асарлари инглиз, рус ва турк тилла-
рига таржима қилинган. 

Айни вақтда Ўзбекистон Ёзувчилар уюш-
масида Ўқув-методика бўлими бошлиғи ва-
зифасида фаолият олиб боради.

ТЎРА СУЛАЙМОН БИР ЁН...ЭЪЗОЗ

Таµририятга келган хатлар доимий 
эътиборимизда.  

Ма³ола ва хабарларда келтирилган 
маълумотлар учун 
муаллиф жавобгар.

“Адабиёт” нашриёти Ўзбекистон Ёзув-
чилар уюшмаси ҳомийлигида атоқли авар 
шоири Расул Ҳамзатовнинг “Танланган 
асарлар” китобини чоп эттирди. Китоб Ра-
сул Ҳамзатовнинг халқимизга, тилимизга, 
ҳазрат Алишер Навоийга ҳурмат-эҳтироми 
ифодаси бўлган сўзлари билан бошлан-
ган: “Ўзбек халқига ҳавасим келади. Сизлар 
буюк шоир Алишер Навоийнинг ворисла-
рисиз, улуғ миллатнинг фарзандларисиз, 
катта тилнинг эгаларисиз. Бу билан фахр-
ланишингиз, халқингиз, тилингиз камолига 
хизмат қилишдан чарчамаслигингиз керак”. 
Ўқувчилар машҳур шоирнинг инсоният, 
адабиёт, халқи ва Ватани олдидаги буюк 
хизматларини теранроқ англашлари учун 
таниқли замондош адибларнинг Расул Ҳам-
затов ҳақидаги эътирофларидан лавҳалар 
берилган.

Расул оға ёзгандилар: “Мени шеърларимда 
бургут сўзини кўп ишлатганим учун танқид қи-
лишади. Нима қилай, менга бошқа қушлардан 
кўра бургут кўпроқ ёқади. Негаки, бургутлар 
баландроқ ва узоқроқ учишади”. Биламизки, 
бургутни юксакликларга қўш қаноти кўтаради. 
Қайси адабий даврада бўлмасин, Ватан, тил, 
миллат, қадриятларга бағишланган энг яхши 
асар ҳақида сўз борса, “Менинг Доғистоним” 
бадиаси, дунёдаги энг азиз зот — Онани улуғ-
ловчи асар тўғрисида фикр юритилса, “Она-
ларни асранг” достони тилга олинади. Дарҳа-
қиқат, адабиёт осмонида бургут юксаклигига кў-
тарилган Расул Ҳамзатовнинг биринчи қаноти 
“Менинг Доғистоним” бадиаси бўлса, иккинчи 
қаноти “Оналарни асранг” достонидир. Шу боис 
бу асарлар жаҳоннинг кўпгина тилларига тар-
жима қилинган.

Шоирнинг қўш қаноти бўлган бадиаси ва 
достони она тилимизда чиққан “Танланган 
асарлар” китобидан муносиб ўринни эгаллади. 
1971 йили рус тилида, 2011 йили она тили-

мизда чиққан “Менинг Доғистоним” бадиасида 
Ватанга муҳаббат, миллий урф-одатларга, уму-
минсоний қадриятларга ҳурмат, соф севгига са-
доқат ажиб ранг-бўёқларда тасвирланган. Бе-
назир шоир бу асарида халқ ҳикматлари, ибо-
ралари, ҳикоятларидан унумли фойдаланган. 
Ўзининг қизиқарли кўрган-кечирганлари, эсда-
ликлари, асар руҳига йўғрилиб кетган пурмаъно 
шеърлари эса бадиага тароват бағишлаган. Шу 
боис севимли шоиримиз Абдулла Орипов ба-
диага ёзган сўзбошисида қуйидаги сўзларни 
меҳр билан битганди: “Китобда юзлаб, минглаб 
ёмби фикрларни, ҳикматларни учратиш мум-
кин. Уларнинг ҳеч бири атайин ўйлаб топилган 
эмас. Муаллиф аждодлар, замондошлар таж-
рибасига таянади. Ҳар қандай сиёсатнинг игна 
кўзидек тешигидан ҳам “туя”ни бемалол ўтказа 
олади. Мана буни маҳорат деса бўлади”.

Ҳассос шоирнинг иккинчи қаноти — “Она-
ларни асранг” достони 1951-1976 йиллар ора-
лиғида авар тилида ёзилган, рус тилида 1978 
йили, она тилимизда 2012 йили китоб ҳолида 
нашр қилинган. Кўпчилик Расул Ҳамзатовга 
омад роса кулиб боққан, қўлини қаёққа узатса 
етган, деб ўйлайди. Тарихдан маълумки, ҳақи-
қатни ёзган шоир ҳеч замонда фақат олқиш-
ларга кўмилмайди. Жаҳон адабиётининг жа-
воҳирларидан бири дея баҳоланган “Оналарни 
асранг” достонига бағишланган “Буюк туйғу” 
мақоласида шоир шундай ёзади: “Достон олам 
юзини кўриш учун осон йўлни босиб ўтмади. 
Ўзим ҳам достонни осон ёзган эмасман”.

Достон етакчи нашрлар қаторида тилга 
олинмайдиган “Знамя” журналида чоп қилинди. 
Бироқ асарнинг қайси нашрда чоп этилиши му-
ҳим эмас экан. Достон нашр қилинган журнал 
қўлма-қўл ўқилди, кўплаб тилларга ўгирилди. 
Буни шоир достонга бағишланган ўша мақола-
сида шундай ифодалаган: “Достон турли ёш-
даги, турли миллат кишилари, турли касбдаги, 
ҳатто ўзлари мактубларида иқрор бўлишича, 
илгари шеър ўқимаган, аввал менинг номимни 

эшитмаганлар ўртасида ҳам катта қизиқиш уй-
ғотди. “Дўстларни асранг”, “Севги ҳақида ки-
тоб”, “Менинг Доғистоним” китобларим, “Турна-
лар” қўшиғим машҳур бўлганда ҳам мухлислар-
дан бунча кўп мактуб олмагандим”.

Достонда дунёдаги энг меҳрибон, энг меҳ-
наткаш ва энг азиз зот бўлган оналар тараннум 
этилган. Шоир фақат ўз онаси ҳақидагина эмас, 
жаҳондаги меҳрибонлик тимсоли бўлган барча 
оналар тўғрисида ёзгани учун достон барчада 
катта қизиқиш уйғотди, севиб ўқилди, ҳамон се-
виб ўқилмоқда ва бундан кейин ҳам севиб ўқи-
лаверади. Чунки достондаги воқелик ҳаёт ҳақи-
қатининг ифодаси эмас, балки ҳаёт ҳақиқати-
нинг ўзидир.

Ижодкор ҳаёти ва ижоди ҳақида ёзиш энг қи-
йин вазифа. Негаки, ижодкор ички кечинмала-
рини бошқалар билиши амримаҳол. Шу боис 
Расул Ҳамзатовнинг мухтасар тарзда ёзган 
“Ўзим ҳақимда уч оғиз сўз” сарлавҳали таржи-
маи ҳолининг китобга киритилгани айни муддао 
бўлган. Уни ўқир экансиз, беихтиёр ҳушёр тор-
тасиз. Шоирнинг дил изҳори ҳар бир ўқувчини 
ундан ибрат олиб, чин юракдан Ватанга садо-
қат билан хизмат қилишга ундайди. Шунингдек, 
ёш китобхонларга маълумот бериш мақсадида 
таржимон Асрор Мўминнинг Расул Ҳамзатов 
ҳаёти ва ижодига бағишланган мақоласи ҳам 
киритилган. Зеро, таржимон мақоласида таъ-
кидлаганидай: “Расул Ҳамзатов асарларидаги 
ёмби фикрларни, умрбоқий ҳикматларни дилда 
такрорлаб туриш ҳар биримиз учун фойдали-
дир”.

Куни кеча нашрдан чиққан Расул Ҳамзатов-
нинг “Танланган асарлар” китоби адабиёт мух-
лислари учун ажойиб туҳфа бўлди.

Малика УБАЙДУЛЛАЕВА

Ана шу жадидларимиз ора-
сида Хайринисо Мажидхонова 
ҳам бўлган. Шундай қийин ва-
зиятда Германиянинг Дармстард 
шаҳрида тиббиёт курсида ўқиб, 
немис тили ва адабиётини чуқур 
ўрганган. Германия тадқиқотла-
рини ўз юртида қўллашни мақсад 
қилган Хайринисо бир қанча не-
мис тилидаги илмий асарларни 
ўзбек тилига таржима қилишга 
киришган, аммо улар тугал-
ланмасидан оловда кул бўлди. 
Отаси қизини шундай эслайди: 
“Эзилган миллатлар, қоронғи-
ликда қолган юртини келгусида 
чин билим билан ёритмоқ учун 
бу йил хорижга кетган талаба-
лар орасида қизим Хайринисо 
ҳам бор эди. Билим учун узоқ 
элларга биринчи ўзбек қизини 
юбориш шарафи, шукрлар бўл-
сунким, менга насиб бўлмиш”. 
Оталар қизларини ўқитиши бу 
миллатни тарбияловчи шахсни 
ўқитиши билан тенг эканлигини 
англашди.

Хайринисо Мажидхонова би-
лан бирга бир шаҳарда ўқиган 
Марям Султонмуродова ўқитув-
чилик семинариясида таълим 
олган ҳамда “Фрауншул” аёллар 
мактабида амалиёт ўтаб, юрти-
мизга қайтган ва университетда 
дарс бериб, бир нечта журнал-
ларда ишлаган. Германиядек 
давлатга бориб, у фақат шу би-
лимлар билан чекланиб қол-
мади, Берлиндаги профессор 
Генрих Финкельштейннинг олти 
ойлик ҳамширалик курсини бити-
риб келиб, Ўзбекистон Соғлиқни 
сақлаш комиссарлигига қарашли 
болалик ва оналикни асраш инс-
титутида ҳамшира бўлиб иш-
лайди.

Яна бир мана шундай маъри-
фатпарвар аёллардан бири Ди-
лоро Юсуповадир. У биринчи 
ҳуқуқшунос ўзбек аёли бўлиб 
тарихда қолди. 24 ёшида Ўзбе-
кистон Республикаси прокурори 
ёрдамчиси лавозимига тайинлан-
ган Дилоро Юсупова ҳам ҳамма 
жадид аёллар сингари туҳмат 
билан қамоққа олинган. Бошқа-
лардан фарқли равишда, оқлан-
ган. Аслида, ўша вақтда уларнинг 
сафи янада кенгайиши мумкин 
эди. Аммо моддий таъминотнинг 
узилиб қолиши натижасида улар-
нинг имкониятлари чекланди. Бу-
гун ҳамма шароит бор ва шу са-
бабли уларнинг ҳар соҳада илғор 
эканлигини кўриш мумкин. 

Бугунги кунда ҳамма йўна-
лишда илмий салоҳияти, ижодий 
фикрлаши билан етакчилик қи-
либ келаётган хотин-қизлар бор. 
Уларнинг сонини санасак, сано-
ғига етолмай қоламиз. Ушбу ма-
қолада жамоат орасида фаол 
бўлган тадқиқотчи аёлларнинг 
фаолиятлари ҳақида сўз юрити-
лади.

Умуман олганда, дунё тари-
хида хотин-қизларнинг қилган 
кашфиётлари ҳам бугунги кун 
фарзандларининг нималарга қо-
дирлигини белгилайди. Масалан, 
дунёдаги илк асар — “Генжи” ҳи-
кояси япониялик адиба Мурасаки 
Шикибу томонидан милоднинг 
1000 йилида ёзилган. Илк уни-
верситет асосчиси ҳам мусулмон 
аёлдир. Фотима ал-Фихри 859 
йилда Марокашда Ал-Карауин 
университетига асос солган. Бу 
университет ҳозирда ҳам фао-

лият юритади ва Гиннеснинг ре-
кордлар китобида энг қадимий 
ўқув маскани деб тан олинган.

Мутафаккир Юсуф Хос Ҳожиб 
аёлларнинг илм олиши ҳақида 
шундай деган: “Яхши таҳсил кўр-
ган ва илм нури билан хулқини 
яхшилаган аёл ҳар ерда иззат то-
пади. Илм — аёл учун зийнат. Ақ-
лини нодонликдан қутқарган ҳар 
бир аёл номус, иззат, аёллик қад-
рини тушуниб етади. Бундай аёл 
ҳеч бир ишда адашмайди”.

Бугунги кунда юртимизда фи-
докорона меҳнат қилаётган хо-
тин-қизларнинг улуши тиббиётда 
77 фоизни, таълим соҳасида 74 
фоизни, иқтисодиёт ва саноат 
тармоқларида эса 46 фоизни 
ташкил этмоқда.

Аёллар ҳамма даврда ҳам би-
лимли бўлишга ҳақли эди, аммо 
давр тақозоси билан оиласидан 
ортмаган ёки билим олиш учун 
имконият бўлмаган. Қизлар ай-
нан мана шундай бир тақиқлар 
остида бўлган бир пайтда, бу қо-
липларни бузиб, илм йўлига кир-
ганларни эътироф этиш керак. 
Тиббиёт соҳасида Зулфия Ибра-
гимовнанинг юрак-қон томир ка-
салликларининг тарқалиш хусу-
сиятларини ва Тошкентнинг ис-
сиқ иқлимининг инсон юрак-қон 
томир тизимига таъсири ва мио-
кард инфаркти клиникаси хусу-
сиятларини биринчилардан бў-
либ ўргангани аёлларнинг тиб-
биёт соҳасидаги фаоллигини 
белгилайди. Илмий фаолияти 
давомида доктор 80 та мақола 
ёзган, 32 та номзодлик ва 3 та 
докторлик диссертацияларига 
илмий раҳбарлик қилган. Биоло-
гия соҳасида Зарина Муродова 
Ўрта Осиё экотизимларини ўрга-
ниш бўйича кўплаб тадқиқотлар 
олиб борган. У, хусусан, Ўзбекис-
тоннинг табиий ресурслари ва 
уларнинг барқарор бошқарилиши 
масалаларига эътибор қаратган. 
Унинг “Ўзбекистоннинг ўсимлик 
дунёси ва унинг барқарорлиги” 
мавзусидаги диссертацияси хал-
қаро миқёсда тан олинган ва шу 
орқали тарихга ўз номини муҳр-
лаб қўйди. 

Абдулла Авлоний қизларнинг 
билим олиши қай даражада му-
ҳимлигини бир сўзи орқали ифо-
далаган эди: “Қизлар билим 
олишга ҳаммадан кўпроқ инти-
лишлари лозим, зеро, бу билим-
лар билан улар келажак авлодни 
тарбиялайдилар”.

Журналистика соҳасида илк 
профессионал журналист аёл 
Собира Холдорова бўлди. У ои-
лавий муаммолар ва қаршилик-
ларга қарамасдан, илм ва ижод 
йўлини тутиб, Россияда ҳам ўқиб 
келиб, юртимизда аёллар жур-
налистика мактабининг шаклла-
нишида пойдевор бўлди. Шу би-
лан биргаликда Хадича Сулай-
монова, Зарифа Саидносирова, 
Галина Пугаченкова, Суйима 
Ғаниева, Раъно Убайдуллаева, 
Сайёра Рашидова, Фозила Су-
лаймонова, Мазлума Асқарова, 
Сабоҳат Азимжонова каби оли-
малар ҳар бир ўзбек аёлига ўр-

нак бўла олади. Суйима Ғание-
ванинг адабиётимизга қўшган 
ҳиссалари катта. У Алишер На-
воийнинг узоқ йиллар давомида 
фанга номаълум бўлган “Му-
ножот” асарини топди ва нашр 
этди, ўзбек мумтоз адабиёти 
ва унинг жаҳон маданиятидаги 
ўрни тўғрисида тадқиқотлар 
олиб борди. 14 та монография, 
350 дан ортиқ илмий ва назарий 
мақолалар, 20 дан ортиқ ўқув 
қўлланмалар муаллифи ҳисоб-
ланади.

Бу каби жамиятда ўз ўрнига эга 
аёлларнинг сафи кундан-кунга 
кенгайиб бормоқда. Бунга асо-
сий сабаб — билим олишлари, 
тадқиқот қилишлари учун имко-
ният бор. Яратилган шарт-ша-
роитлардан фойдаланган ҳолда 
бугун ҳар бир хотин-қиз билим 
олиш ҳуқуқига эга. Айниқса, фар-
зандли аёлларга олий таълимда 
ўқиш учун яратилган қулайлик-
лар айни муддао бўлди. Негаки 
бу қайсидир маънода олима аёл, 
билимли оналарнинг сафи кенга-
йиши йўлида ташланган катта қа-
дам бўлиб хизмат қилади. Нафа-
қат билим олишлари, балки таж-
риба алмашишлари учун турли 
лойиҳалар ишлаб чиқилмоқда. 
Масалан, Ёшлар ишлари агент-
лиги томонидан тиббиёт соҳаси-
даги тадқиқотчи ёш аёл-қизлар 
учун бепул  ҳафталик “Илм-фан 
оромгоҳи” лойиҳаси уларнинг ил-
мий тадқиқот ишларининг нати-
жадорлигини ошириш, уларни 
илмий фаолиятга кенг жалб қи-
лиш, иқтидорли тадқиқотчи қиз-
ларни излаб топиш, рағбатлан-
тириш, илмий-тадқиқот ишла-
рига қизиқишларини орттириш, 
илм-фанга жалб қилиш мақса-
дида ташкил этилди ва муваф-
фақиятли якун топди. Бу каби ло-
йиҳаларнинг бугунги кунда сони 
кўп. Уларнинг илмий фаолияти 
жараёнида сезиларли даражада 
ўсиш бўлди, албатта. Маълу-
мотларга қараганда,  юртимизда 
2017 йилда хотин-қизларнинг 
бошқарув соҳасидаги улуши 27 
фоиз бўлган бўлса, бугунги кунда 
33 фоизга, сиёсий партиялар са-
фида 40 фоиздан 47 фоизга, 
тадбиркорликда 21 фоиздан 37 
фоизга етган.

Жумладан, юртимиз илмий 
таълим муассасаларида 660 на-
фар аёл фан доктори, 7 нафар 
аёл академик меҳнат қилаётган 
бўлса, Ўзбекистон Республикаси 
Фанлар академияси илмий-тад-
қиқот институтларида 3 минг на-
фарга яқин аёл-қиз тадқиқот олиб 
бормоқда. Хотин-қизларни ҳар 
томонлама қўллаб-қувватлашга 
киритилаётган сармоя — бу мил-
латнинг тақдирига, келажагига 
қилинган сармоя. Зеро у ўз нати-
жасини кўрсатмай қолмайди. Жа-
дид бобомиз Абдурауф Фитрат 
айтганидек, ўзбек хотин-қизлари 
— миллат оналаридир. Улар тар-
бия, илм олишлари лозим ҳамда 
ахлоқ ва билимларини камолга 
етказишлари зарур.

Зулҳаё МИНГБОЕВА

РАСУЛ ҲАМЗАТОВ 
“ТАНЛАНГАН АСАРЛАР”

Аёллардаги бошқарувчанлик фазилати ҳақида эрамиздан 
аввалги замонларда ҳам кўп ёзишган. Шу маънода бошқарувчи 
аёллар хусусида сўз кетганда, матриархат даврини мисол си-
фатида келтириш мумкин. Вақт ўтиши билан вазифалар ўрни 
алмашди, лекин аёлнинг оиладаги ўрни пасаймади. Дунё фани 
ва маданиятига улкан ҳисса қўшган юзлаб мутафаккир олимла-
римиз қаторида Тўмарис, Қурбонжон Додхоҳ, Сароймулкхоним, 
Нодирабегим, Гулбаданбегим, Зебунисобегим, Увайсий ва бош-
қалар илмий даража ва унвонлари бўлмасалар-да, ўз даври-
нинг олима-ю фозила аёллари сифатида жамият тараққиётида 
ўз овозларига, муносиб ўринларига эга бўлганлар. Нотўғри ху-
лосалар оқибатида хотин-қизларимизнинг билим олиши чекла-
наётган бир пайтда жадидчилик ҳаракатининг бошланиши айни 
муддао бўлди. Жадидлар отаси бўлмиш Маҳмудхўжа Беҳбудий 
бошчилигидаги бир гуруҳ аждодларимиз халқни фақат диний 
билим билан чекланмай, дунёвий билимларни ҳам ўрганишга 
даъват этди. Аҳамиятлиси шундаки, қизларнинг таълим олиши 
учун қаттиқ ҳаракат қилишди. Кўп қаршиликлар бўлишига қара-
май, жонларидан кечиб бўлса ҳам маърифат улашишни мақсад 
қилган жадидларимиз асрий ниятларига эришдилар.

АЁЛ ЗИЙНАТИ ВА 
ЖАСОРАТИ

Хайринисо Мажидхонова Германияда.

Ўзбекистон Журналистлар уюшмаси жамоаси Уюшманинг 
марказий аппарати етакчи мутахассиси Гулзайнаб Зулхайдаровага

қайнотаси Жумадулла НИСИБАЕВ ва турмуш ўртоғи 
Рустам ЗУЛХАЙДАРОВнинг 

вафоти муносабати билан чуқур таъзия изҳор этади.

РЕКЛАМА

Хизматлар лицензияланган.


